
ᕕᕗᐊᕆ 2025

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑐᓴᕋᔅᓴᖏᑦ

ᑕᐃᑲᓂ ᐸᐅᒃᑑᑎᒃᑯᑦ, ᑲᔪᓯᕗᖅ ᐊᔭᐅᖅᖢᒋᑦ,

ᑕᐃᒪᖓᓂᑦ ᐱᓯᒪᔭᕗᑦ ᐃᓄᐃᑦ ᐊᕐᓇᐃᑦ ᐊᒻᒪᓗ

ᐃᓚᖏᑦ ᐆᒻᒪᑎᑦᑎᒍᑦ ᐃᖅᑲᓇᐃᔮᑦᑎᒍᑦ.

ᓈᓯ ᐃᑐᒃ - ᐃᒡᓯᕙᐅᑕᖅ ᑲᑎᒪᔨᓄᑦ, ᐸᐅᒃᑑᑎᑦ



3 

4

6

  

8 

8 

8

9 

10 

11

12 ᓂᕆᐅᒋᔭᕗᑦ ᓯᕗᒻᒧᐊᒍᑎᒃᓴᕗᑦ

ᒫᓐᓇ ᑭᒃᑰᓂᖏᑦ ᑲᑎᒪᔨᑦ

ᐊᕐᕌᒍ ᐃᓗᐊᓂ ᐱᓕᕆᐊᖑᓚᐅᖅᑐᑦ

 

 

 

ᓴᖕᖏᒃᑎᒋᐊᕐᓗᒋᑦ ᐱᓕᕆᖃᑎᒌᖕᓂᖏᑦ: ᐱᕚᓪᓕᖅᐸᓪᓕᐊᓗᑎᒃ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎᑦ ᒐᕙᒪᒃᑯᓪᓗ 

ᓯᕗᓕᐅᖅᑎᖏᓪᓗ

ᐃᓄᐃᑦ ᑯᔭᖃᑦᑕᕐᓂᒃᑯᑦ ᐋᓐᓂᐊᖅᑕᐃᓕᑎᑦᑎᓂᕐᒧᑦ ᑐᑭᓯᓇᓱᖃᑎᒌᒃᐸᒃᑐᑦ ᑲᑎᒪᓂᖓ

ᐸᐅᒃᑑᑎᒃᑯᑦ ᐃᖏᕐᕋᓯᑎᓯᒪᔭᖏᑦ 

 

 

 

 

ᐋᓐᓂᐊᖃᖅᑕᐃᓕᑎᑦᑎᓂᖅ  

ᐃᓅᓯᓕᕆᓂᖅ ᐊᒻᒪᓗ ᒪᑭᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ

ᐱᑦᑎᐊᖅᑕᐅᖃᑦᑕᓐᖏᓐᓂᖅ, ᓱᑯᑎᑕᐅᑦᑕᐃᓕᓂᖅ ᐊᒻᒪᓗ ᐃᖃᖅᑐᐃᔪᓕᕆᓂᖅ

ISᐊᖑᑎᑦ ᐊᕐᓇᐃᓪᓗᐊᓯᖏᓪᓗ ᖃᐅᔨᓴᖅᑕᐅᓂᖏᑦ ᖃᓄᐃᓕᖓᔾᔪᑎᒃᓴᖓᑦ

ᒐᕙᒪᒃᑯᑦ ᐊᒻᒪᓗ ᓄᓇᓕᓪᓗ ᐃᓚᒌᑦᓯᐊᕐᓂᖅ

ᑐᓴᒐᒃᓴᑦ ᑲᑎᒪᔨᑦ ᐃᒡᓯᕙᐅᑕᖓᓂᑦ ᓈᓐᓯ ᐃᑐᒃ

ᐅᕙᓂ

ᐅᖃᓕᒫᒐᕐᒥ:

7

ᑐᓴᒐᒃᓴᑦ ᑲᑎᒪᔨᑦ

ᐃᒡᓯᕙᐅᑕᖓᓂᑦ 

ᓈᓐᓯ ᐃᑐᒃ

ᓇᓐᓯ ᐃᑐᒃ

ᑲᑎᒪᔨᑦ ᐃᒡᓯᕙᐅᑕᖓ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᓇᑯᕐᒦᒃ,

ᐊᑕᐅᓯᖅ ᑕᕝᕙ ᖃᐅᔨᒪᔭᕗᑦ ᐃᓅᓪᓗᑕ, ᓴᖕᖏᓂᖃᖅᑐᒍᑦ ᓄᓇᓕᐅᓪᓗᑕ. ᓴᖕᖏᓂᖅᑖᓱᖑᔪᒍᑦ

ᑲᑎᑦᑕᕌᖓᑦᑕ. ᒫᓐᓇ, ᑕᐃᒪᖓᓂᓕᒫᓂᑦ, ᐱᒻᒪᕆᐅᕗᖅ ᓇᖏᖃᑎᒌᒡᓗᑕ ᓴᓂᓕᕇᒡᓗᑕ,

ᐅᒃᐱᕈᓱᒃᓗᑕ ᐅᕙᑦᑎᓐᓂᒃ ᐊᑐᓂ, ᐊᒻᒪᓗ ᑲᔪᓯᔪᒥᒃ ᓴᓇᖃᑎᒌᑦᑎᐊᖏᓐᓇᕐᓗᑕ ᐱᐅᓂᖅᓴᒥᒃ

ᓯᕗᓂᒃᓴᖃᕐᑎᑦᑎᓂᐊᕋᑦᑕ.  ᓈᓯ ᐃᑐᒃ - ᐃᒡᓯᕙᐅᑕᖅ ᑲᑎᒪᔨᓄᑦ, ᐸᐅᒃᑑᑎᑦ” 

ᑕᒪᑦᓯ ᖁᕕᐊᓇᖅᑐᒥᒃ ᓄᖃᖓᑦᑎᐊᓚᐅᖅᑐᒃᓴᐅᕗᓯ ᐊᕐᕌᒍ

ᐃᓱᐊᓂ, ᐅᖂᓇᑦᑎᐊᕐᓗᓂ, ᓂᕿᑦᑎᐊᕙᓪᓗ, ᓇᒡᓕᒐᔭᓯᓗ

ᑲᑎᖓᑦᑎᐊᓚᐅᖅᐳᓯ. ᑎᑭᐅᑎᒐᑦᑕ ᓄᑖᒧᑦ ᐊᕐᕌᒍᒧᑦ,

ᐃᓂᖃᖅᑎᑕᐅᕗᖓ ᐅᖃᐅᓯᕆᔪᓐᓇᖅᖢᒋᑦ ᓇᒦᓚᐅᕐᓂᖅᐳᑦ ᐊᒻᒪᓗ

ᓇᒧᖓᐅᓂᖅᐳᑦ.

ᐅᑭᐅᖅ ᖁᕕᐊᒋᓂᖅᐹᕋ ᐊᕐᕌᒍᓕᒫᒥᑦ. ᖁᕕᐊᒋᑦᓯᐊᖅᑕᕋ

ᓯᑯᒦᑕᕆᐊᒃᓴᖅ, ᐃᖃᓗᒐᓱᒃᖢᖓ, ᐊᕙᓗᔭᐅᓯᒪᓪᓗᖓ

ᓂᐱᖃᓐᖏᑦᓯᐊᖅᑐᖅ ᑲᔾᔮᓇᖅᑐᖅ ᓄᓇ. ᑕᐃᑲᓂ

ᓄᖃᑦᑎᐊᓲᖑᕗᒐ, ᐊᑐᖅᖢᒍᒪ ᐊᒻᒪᓗ ᑲᑎᕕᒋᒃᑲᓐᓂᖅᖢᒍ.

ᖃᓄᑐᐃᓐᓇᖅ ᐱᔭᒃᓴᖃᓲᖑᒐᑦᑕ ᐊᒥᓱᓂᒃ ᐃᓅᓯᑦᑎᓐᓂ,

ᓇᓂᓯᕙᒃᐳᖓ ᓴᐃᓕᓇᖅᑐᒥᒃ ᑕᐃᒪᓐᓇᐅᑎᒍᓐᓗᒍ. ᓂᕆᐅᓇᖅᑐᖅ

ᖁᕕᐊᒋᔭᕐᓃᓚᐅᖅᑐᒃᓴᐅᒋᕗᑎᑦ ᐊᕐᕌᒍ ᐃᓗᐊᓂ ᑕᒫᒃ ᐃᓕᖕᓄᑦ

ᓴᐃᓕᓇᖅᑐᖅ ᐊᒻᒪᓗ ᖁᕕᐊᓇᖅᑐᖅ. 

ᑕᐃᑲᓂ ᐸᐅᒃᑑᑎᒃᑯᑦ, ᑲᔪᓯᕗᖅ ᐊᔭᐅᖅᖢᒋᑦ, ᑕᐃᒪᖓᓂᑦ

ᐱᓯᒪᔭᕗᑦ ᐃᓄᐃᑦ ᐊᕐᓇᐃᑦ ᐊᒻᒪᓗ ᐃᓚᖏᑦ ᐆᒻᒪᑎᑦᑎᒍᑦ

ᐃᖅᑲᓇᐃᔮᑦᑎᒍᑦ. ᓄᕕᐱᕆᒥ, ᐃᓚᐅᖃᑕᐅᔪᓐᓇᓚᐅᖅᑐᖓ

ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ. ᐅᑯᐊ ᑲᑎᒪᓃᑦ ᐱᒻᒪᕆᐅᓂᖅᐸᐅᔪᑦ

ᐱᔾᔪᑎᒋᓪᓗᒋᑦ ᑲᑎᖓᑎᑦᑎᓲᑦ ᐃᓄᖕᓂᒃ ᐊᖓᔪᖅᑳᓂᒃ

ᓯᕗᓕᐅᖅᑎᓂᒃ ᑐᑭᓯᓇᓱᖃᑎᒌᑦᑎᐊᖅᖢᑎᒃ, ᓴᐳᒻᒥᓪᓗᑎᒃ, ᐊᒻᒪᓗ

ᓂᐱᖏᑦ ᑐᓴᖅᑕᐅᖁᓪᓗᒋᑦ ᖁᑎᖕᓂᖅᐹᑦᑎᓐᓂᑦ ᐊᐅᓚᑦᓯᔨᑦ.

ᐅᐱᓐᓇᓚᐅᖅᑐᖅ ᐃᒡᓯᕙᖃᑕᐅᒋᐊᒥᒃ ᐊᓯᑦᑎᓐᓂ ᐃᓄᐃᑦ

ᓯᕗᓕᐅᖅᑎᑦ, ᑐᓴᖅᑎᑦᑎᓚᐅᖅᑐᒍᑦ ᓯᕗᓪᓕᐅᑎᖁᔭᑦᑎᓐᓂᒃ, ᐊᒻᒪᓗ

ᐱᓕᕆᐊᕆᓂᐊᖅᑕᕗᑦ ᑐᕌᕆᔭᖃᕐᓂᐊᖅᕋᑦᑕ ᑐᑭᖃᖅᑐᓂᒃ

ᐊᓯᖑᖅᑎᑦᑎᓂᕐᒧᑦ. 

ᐱᒻᒪᕆᐅᔪᒥᒃᑕᐅᖅ ᑐᓴᕐᑎᑦᑎᓚᐅᖅᑐᒍᑦ ᑕᒪᑐᒪᓂ ᐅᑭᐅᕐᒥ - ᐅᓇ

ᐊᖓᔪᖅᑳᖅ ᐊᐅᓚᑦᓯᔨᑦ ᓴᓇᔨᖓ, ᐅᓘᔅᒥᐊᓕ ᑰᐳ,

ᐃᓱᓕᑦᑎᓂᐊᓕᖅᑐᖅ ᐃᖅᑲᓇᐃᔮᒥᓂᒃ ᒫᑦᓯ 31. ᐅᓇ

ᓇᒡᓕᓐᓇᑕᕋᓗᐊ ᐊᐃᑦᑖᖑᑦᑕᕋᓗᐊ. ᐅᓘᔅᒥᐊᓕ ᐊᓯᐊᓂᒃ

ᐱᔭᖃᓐᖏᑦᑎᐊᖅᖢᑎᒃ ᐃᓂᖃᕐᑎᑦᑎᓲᖅ, ᐆᒻᒪᕆᑦᑎᐊᖅᑐᖅ, ᐊᒻᒪᓗ

ᐆᒻᒪᑎᖓ ᐸᐅᒃᑑᑎᒃᑯᑦ ᐊᒻᒪᓗ ᐃᓄᖕᓄᑦ ᐊᕐᓇᓄᑦ ᑕᒪᐃᓐᓂ

ᐃᓄᐃᑦ ᓄᓇᖓᓂ ᐊᒻᒪᓗ ᐊᓯᖏᓐᓂ. ᓯᕗᓕᐅᖅᑎᐅᓪᓗᓂ

ᐋᕿᒃᓱᑦᑎᐊᖅᓯᒪᔭᖓ ᐊᐅᓚᑦᓯᔨᑦ ᖃᓄᑐᐃᓐᓇᑦᓯᐊᖅ,

ᐊᖏᓂᖅᐹᒥᒃ ᐃᓗᑐᓂᖅᐹᒥᒃ ᖁᔭᓐᓇᒦᒃ ᑕᒪᐃᒥᒃ ᑖᔅᓱᒪ

ᐱᓕᕆᐊᕆᓚᐅᖅᑕᖏᑦ.

ᑕᐃᒪᓗ ᓯᕗᒻᒧᑦ ᐃᖏᕐᕋᓂᐊᕋᑦᑕ, ᓱᓕ ᐊᖏᖅᓯᒪᑦᑎᐊᖅᐳᒍᑦ

ᐱᓯᒪᓂᐊᖅᑕᕗᑦ ᓯᕗᒻᒧᐊᒃᑎᓪᓗᒋᑦ ᐅᓘᔅᒥᐊᓕ ᑕᑯᔪᒪᔭᖏᑦ.

ᑕᒪᐅᓐᓇ ᐋᕿᒃᓯᒪᔾᔪᑎᒃᓴᑎᒍᑦ ᐸᕐᓇᐅᑎᑦ ᐊᒻᒪᓗ ᐊᑐᐊᒐᐃᑦ

ᑐᑭᒧᐊᒍᑎᑦ, ᐊᑐᓕᖅᑎᓯᒪᓕᕇᑦᑐ ᐊᓯᖑᐃᖅᒪᔪᑦ ᐊᒻᒪᓗ

ᓯᕗᓪᓕᐅᑎᒋᐊᓕᑦ ᑲᔪᓯᓂᐊᖅᑐᑦ ᓴᖕᖏᒃᑎᑉᐸᓪᓕᐊᑦᑎᑎᓗᑎᒃ

ᐊᐅᓚᑦᓯᔨᓂᒃ ᐊᒻᒪᓗ ᐱᓕᕆᐊᕆᖃᑦᑕᖅᑕᕗᑦ ᓴᓇᓪᓗᑕ ᐃᓄᖕᓄᑦ

ᐊᕐᓇᓄᑦ. ᐃᖅᑲᓇᐃᔭᖅᐳᒍᑦ ᐊᒃᓱᕈᖅᖢᑕ ᕿᓂᖅᖢᑕ

ᐊᔪᖏᑦᑎᐊᖅᑐᒥᒃ ᐊᕐᓇᒥᒃ ᐃᓄᖕᒥᒃ ᑕᒪᑐᒥᖓ ᐃᓂᖓᓄᑦ ᐊᒻᒪᓗ

ᓯᕗᓕᐅᖅᑎᐅᓂᐊᖅᑐᖅ ᐸᐅᒃᑑᑎᒃᑯᑦ ᓯᕗᓂᒃᓴᖓᓄᑦ.

ᐊᓯᖑᕆᐊᒃᓴᖅ ᐱᔭᕐᓂᓐᖏᑦᑐᖅ, ᑭᓯᐊᓂᑦᑕᐅᑦ ᓴᕿᑦᑐᖃᓲᖅ

ᓄᑖᓂᒃ ᐱᕕᖃᕐᑎᑦᑎᕕᒃᓴᓂᒃ. ᖁᕕᐊᓱᒃᐳᒍᑦ ᐱᓕᕆᓂᐊᖅᑕᑦᑎᓐᓂᒃ

ᓯᕗᓂᑦᑎᓐᓂ. 

ᖃᐅᔨᒪᕗᒍᑦ ᓂᕆᐅᓇᓐᖏᑦᑎᐊᖅᑐᒦᓕᕋᑦᑕ ᓯᓚᕐᔪᐊᑦᑎᓐᓂ

ᖃᐅᔨᒪᓇᓐᖏᑦᑐᖅ ᖃᓄᐃᓕᖓᓕᕐᒪᖔᑦᑕ. ᓯᓚᕐᔪᐊᒥ

ᖃᓄᐃᓕᐅᕈᑕᐅᔪᑦ, ᓂᕈᐊᖅᑕᐅᓯᒪᔪᓂᒃ, ᐊᒻᒪᓗ ᐊᕕᒃᑐᖅᑕᐅᔪᖅ

ᓯᕗᓂᒃᓴᕗᑦ ᐃᒃᐱᖕᓇᖅᑐᖅ ᑎᓪᓕᕆᔭᖃᕈᓐᓃᖅᑐᒍᑦ. ᑭᓯᐊᓂ

ᐊᑕᐅᓯᖅ ᑕᕝᕙ ᖃᐅᔨᒪᔭᕗᑦ ᐃᓅᓪᓗᑕ, ᓴᖕᖏᓂᖃᖅᑐᒍᑦ

ᓄᓇᓕᐅᓪᓗᑕ. ᓴᖕᖏᓂᖅᑖᓱᖑᔪᒍᑦ ᑲᑎᑦᑕᕌᖓᑦᑕ. ᒫᓐᓇ,

ᑕᐃᒪᖓᓂᓕᒫᓂᑦ, ᐱᒻᒪᕆᐅᕗᖅ ᓇᖏᖃᑎᒌᒡᓗᑕ ᓴᓂᓕᕇᒡᓗᑕ,

ᐅᒃᐱᕈᓱᒃᓗᑕ ᐅᕙᑦᑎᓐᓂᒃ ᐊᑐᓂ, ᐊᒻᒪᓗ ᑲᔪᓯᔪᒥᒃ

ᓴᓇᖃᑎᒌᑦᑎᐊᖏᓐᓇᕐᓗᑕ ᐱᐅᓂᖅᓴᒥᒃ ᓯᕗᓂᒃᓴᖃᕐᑎᑦᑎᓂᐊᕋᑦᑕ.

ᓈᓐᓯ ᐃᑐᒃ ᐱᖃᑎᒋᔭᖓ ᓖᓴ ᕿᓗᕿ ᖁᐱᕐᕈᐊᓗᒃ (ᐊᖓᔪᖅᑳᖅ, ᐃᓄᐃᑦ ᓯᓚᕐᔪᐊᒥ

ᑲᑐᔾᔨᖃᑎᒌᑦ ᑲᓇᑕ) ᐊᒻᒪᓗ ᔪᕼᐊᓐᔅ ᓚᑉ (ᐊᖓᔪᖅᑳᖅ, ᓄᓇᑦᓯᐊᕗᑦ) ᑕᐃᑲᓂ ᐃᓄᐃᓪᓗ

ᑲᓇᑕᒥ ᒐᕙᒪᒃᑯᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ ᓯᕗᓕᐅᖅᑎᑦ ᑲᑎᒪᑎᓪᓗᒋᑦ

ᒐᕙᒪᒃᑯᑦ ᐊᒻᒪᓗ ᓄᓇᓕᓪᓗ ᐃᓚᒌᑦᓯᐊᕐᓂᖅ

ᑕᐃᑲᓂ ᓄᕕᐱᕆ 4 ᐸᐅᒃᑑᑎᒃᑯᑦ ᐊᐅᓚᑦᓯᔨᑦ ᑐᑭᒧᐊᒃᑎᖓ ᐅᓘᔅᒥᐊᓕ

ᑰᐳ ᐅᖃᓪᓚᓚᐅᖅᑐᖅ ᑲᑎᒪᔨᕋᓛᖑᐃᓐᓇᖅᑐᓄᑦ ᖃᓄᐃᓕᖓᓂᖏᓐᓄᑦ

ᐊᕐᓇᐃᑦ ᐃᓕᑕᐅᓇᓱᒃᑐᑦ ᐱᑦᑎᐊᖅᑕᐅᖃᑦᑕᓐᖏᓂᖏᓐᓂᒃ ᐊᕐᓇᐃᑦ

ᐊᒻᒪᓗ ᐊᕐᓇᐃᑦ ᑐᖁᕋᖅᑕᐅᓂᖏᓐᓂᒃ, ᑐᓴᖅᑕᐅᔪᒪᓚᐅᖅᑐᖅ

ᑐᐊᕕᕐᓇᖅᓯᓂᖓᓂᒃ ᑕᒪᓐᓇ ᐱᓕᕆᐊᖑᓗᓂ ᓄᖃᖅᑎᑕᐅᓗᓂ

ᐱᑦᑎᐊᖅᑕᐅᖃᑦᑕᖏᓐᓂᖅ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ

ᐊᖑᑕᐅᒋᐊᖃᖅᑐᕆᔪᑦ ᐊᕐᓇᐅᒋᐊᖃᖅᑐᕆᔪᓪᓗ.

ᐅᓘᔅᒥᐊᓕ ᑐᓴᖅᑕᐅᔪᒪᓚᐅᖅᑐᖅ ᐊᑦᑕᕐᓇᖅᑑᓂᖓᓂ ᐱᑕᖃᕆᐊᓕᒃ

ᑲᓇᑕᒥ ᑕᒪᕐᒥᒃ ᑮᓇᐅᔭᒃᓴᖃᖅᑎᑕᐅᓗᓂ ᐊᒻᒪᓗ ᐊᑐᓕᖅᑎᑕᐅᓗᑎᒃ

ᐃᖃᖅᑐᑕᐅᔭᕆᐊᓕᑦ ᑲᓇᑕᒥ ᑐᑭᓯᔭᐅᓇᓱᒋᐊᓕᒃ ᑕᒪᑐᒧᖓ ᐊᓯᐅᖃᔪᑦ

ᐃᓄᐊᖅᑕᐅᓯᒪᔪᓪᓗ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ.

ᒪᕐᕈᐃᓐᓈᒃ ᑖᒃᑯᓇᖓᑦ 231 ᐱᓕᕆᖁᔭᐅᔪᑦ ᐱᔭᕇᓚᐅᖅᑐᑦ,

ᐅᖃᐅᓯᕆᓚᐅᖅᑕᖏᑦ ᑖᒃᑯᐊ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᓪᓗ,

ᐊᖑᑕᐅᒋᐊᖃᖅᑐᕆᔪᑦ ᐊᕐᓇᐅᒋᐊᖃᖅᑐᕆᔪᓪᓗ ᐃᑲᔪᖅᑕᐅᒋᐊᓕᑦ

ᐅᖃᐅᓯᑐᐃᓐᓇᐅᓐᖏᑦᑎᒃᑯᑦ - ᐱᓕᕆᔭᐅᓪᓚᕆᒋᐊᓕᑦ. ᓄᖃᖅᑎᓪᓗᒍ

ᑕᒪᓐᓇ ᐱᑦᑎᐊᖅᑕᐅᖃᑦᑕᓐᖏᓂᖓᑦ ᐅᓇ ᑲᓇᑕᐅᑉ

ᓯᕗᓪᓕᐅᑎᒋᐊᖃᖅᑕᖓ.

ᐊᐅᓚᑦᓯᔨᑦ ᑐᑭᒧᐊᒃᑎᖓ ᐅᓘᔅᒥᐊᓕ ᑰᐳ ᐅᐱᓐᓇᓚᐅᖅᐳᖅ
ᐃᓚᐅᓚᕐᒪᑦ ᓴᕿᑕᐅᑎᓪᓗᒍ ᑲᓇᑕᐅᑉ ᒐᕙᒪᒃᑯᓂ ᑲᓇᑕᐅᑉ ᑮᓇᐅᔭᒃᓴᖓ
ᓄᑖᖅ ᐃᓄᐃᑦ ᓄᓇᖓᓐᓂᒃ $2 ᑕᐃᑲᓂ ᑲᓇᑕ ᐱᓐᖑᐊᕐᕕᖓᓂ ᐋᑐᕚᒥ
ᓄᕕᐱᕆ 6. ᖁᔭᓕᔾᔪᑎᔭᕗᑦ ᐃᓄᐃᑦ ᑕᐱᕇᑦ ᑲᓇᑕᒥ, ᓯᕗᓕᐅᖅᓯᓯᒪᔪᑦ
ᑕᒪᑐᒥᖓ ᓴᓇᔭᐅᔪᒥᒃ, ᓴᕿᔮᕐᓂᐊᖅᑐᓂᒃ ᓴᓇᓯᒪᔪᒃᓴᖏᓐᓂᒃ ᐃᓄᐃᑦ
ᓴᓇᖕᖑᐊᖅᑎᑦ ᑕᒪᐃᓐᓄ ᐃᓄᐃᑦ ᓄᓇᖓᓂᑦ ᐃᒃᐱᒍᓱᑦᑎᐊᕈᑎᒥᖕᓂᒃ
ᑕᕐᓂᖓᓂᒃ ᓄᓕᐊᔪᒃ ᐊᒻᒪᓗ ᐃᓄᐃᑦ ᐱᖁᑎᑐᖃᖏᓐᓂᒃ.

ᐸᐅᒃᑑᑎᒃᑯᑦ ᑲᑎᒪᔨᑦ ᐃᒡᓯᕙᐅᑕᖓ, ᓇᓐᓯ ᐃᑐᒃ, ᖁᕕᐊᓱᓚᐅᖅᑐᖅ

ᐃᓚᐅᔪᓐᓇᕋᒥ ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ

ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᓄᕕᐱᕆ 8,

ᐃᓚᐅᕕᒋᓚᐅᖅᑕᖏᑦ ᐃᓄᐃᑦ ᓯᕗᓕᐅᖅᑎᑦ ᐊᒻᒪᓗ ᒐᕙᒪᑐᖃᒃᑯᑦ

ᒥᓂᔅᑕᖏᑦ. ᓇᑯᕐᒦᒃ ᓇᐃᑕᓐ ᐅᐱᑦ, ᐊᖓᔪᖅᑳᖅ ᐃᓄᐃᑦ ᑕᐱᕇᑦ ᑲᓇᑕᒥ,

ᐊᒻᒪᓗ ᒋᐅᓕ ᐊᓇᓐᑕᓴᖓᕇ, ᒥᓂᔅᑕᖓ ᐃᓄᓕᕆᔨᑐᖃᒃᑯᑦ ᑲᓇᑕ,

ᐃᒡᓯᕙᐅᑕᐅᓚᐅᖅᑐᑦ ᑕᒪᑐᒪᓂ ᐱᒻᒪᕆᐅᔪᒥᒃ ᑲᑎᒪᓪᓗᑎᒃ.

ᐅᖃᖃᑎᒌᒍᑎᖃᓚᐅᖅᑐᑦ ᐃᓄᐃᑦ ᓄᓇᖓ ᐊᑐᐊᒐᖅ,

ᐃᓕᓐᓂᐊᖅᑐᓕᕆᓂᖅ, ᐋᓐᓂᐊᖃᕐᓇᓐᖏᑦᑐᓕᕆᓂᖅ, ᐊᒻᒪᓗ

ᖃᓄᐃᖏᑦᑎᐊᕆᐊᖃᕐᓂᖅ, ᑕᒪᕐᒥᒃ ᑐᕌᖅᑐᑦ ᐱᒻᒪᕆᐅᔪᓂᒃ

ᐃᖏᕐᕋᓯᑎᑕᐅᓯᒪᔪᓂᒃ ᐃᓄᐃᑦ ᓄᓇᖏᓐᓄᑦ.

ᐸᐅᒃᑑᑎᒃᑯᑦ ᐋᕿᑦᑎᐊᖅᓯᒪᐃᓐᓇᖅᑕᖓ ᓴᖕᖏᔪᒥᒃ ᐃᓚᒌᒍᓯᖓᑦ ᒐᕙᒪᒃᑯᓪᓗ ᓇᖕᒥᓂᖃᖃᑕᐅᔪᑦ ᐊᒻᒪᓗ ᐃᓄᐃᑦ ᓄᓇᓕᖏᑦ, ᐃᑲᔪᓲᑦ

ᓂᐱᒋᔭᐅᓪᓗᑎᒃ ᐱᔪᓐᓇᐅᑎᖏᓐᓄᑦ ᐊᒻᒪᓗ ᓴᖕᖏᓂᖅᑖᖅᑎᑦᑎᓯᒪᓪᓗᑎᒃ ᐃᓄᖕᓂᒃ ᐊᕐᓇᓂᒃ, ᓄᑕᖃᓂᒃ, ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᖅ

ᐊᕐᓇᐅᒋᐊᖃᖅᑐᕆᔪᖅ ᑭᒃᑯᑐᐃᓐᓇᐃᑦ. ᑕᒪᐅᓐᓇ ᐱᓕᕆᑦᑎᐊᑲᐅᑎᒋᖃᑦᑕᖅᖢᒋᑦ ᒐᕙᒪᒃᑯᑦ ᑲᑎᒪᖃᑎᒋᓪᓗᒋᑦ, ᐋᕿᒃᓱᐃᖃᑦᑕᖅᐳᒍ5 ᐊᑐᐊᒐᕐᓂᒃ

ᐱᓯᒪᓂᖃᖅᑎᐊᖅᑐᑦ ᓄᓇᑦᑎᓐᓂᑦ ᐱᔭᐅᔪᒪᔪᓂᒃ ᑭᓐᖒᒪᒋᔭᐅᔪᓂᒃ ᐊᒻᒪᓗ ᐊᓯᐅᔨᔭᐅᓐᖏᑦᑐᑦ ᐃᓄᐃᑦ ᓯᓚᕐᔪᐊᒥ ᑕᐅᑦᑐᕆᔭᐅᔾᔪᓯᖏᑦ.

ᖃᐅᔨᒪᔨᒋᔭᕗᑦ ᑐᓴᖅᑎᑦᑎᓯᒪᔪ ᐊᑑᑎᒋᔭᑦᑎᓐᓂᒃ ᐊᒻᒪᓗ ᑐᓐᖓᔾᔪᑎᑦᑎᓂᒃ ᐊᒻᒪᓗ ᐃᓅᓯᑦᑎᒍᑦ ᐊᑐᖅᓯᒪᔭᕗᑦ, ᑐᕌᖅᑐᖅ

ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᑕᒪᐃᓐᓂ ᐃᓱᒪᓕᐅᕆᕕᐅᔪᓂ.

ᑲᑎᒪᔨᕋᓛᖑᐃᓐᓇᖅᑐᑦ ᖃᓄᐃᓕᖓᓂᖏᑦ ᐊᕐᓇᐃᑦ

ᐃᓕᑕᐅᓇᓱᒃᓯᒪᔪᑦ ᐱᑦᑎᐊᖅᑕᐅᖃᑦᑕᓐᖏᑦᑐᒃ

ᐊᕐᓇᐃᑦ ᐊᒻᒪᓗ ᐊᕐᓇᓂᒃ ᑐᖁᕋᐃᓂᖅ

ᑲᓇᑕ ᒐᕙᒪᒃᑯᖏᑦ ᑮᓇᐅᔭᖅ ᓄᑖᖅ ᐃᓄᐃᑦ ᓄᓇᖓ $2

ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ

ᑲᑎᒪᔨᕋᓛᑦ

ᑕᐃᑲᓂ ᓄᕕᐱᕆ 15, ᐅᓘᔅᒥᐊᓕ ᑰᐳ,ᐊᐅᓚᑦᓯᔨᑦ ᑐᑭᒧᐊᒃᑎᖓ,

ᐱᖃᑎᒋᓪᓗᒍ ᓘᒃᑖᖅ ᓯᓐᑎᐊ ᐊᓕᒃᔮᓐᑐ, ᐃᓕᓴᐃᔨ ᐊᑭᑎᐊ

ᐃᓕᓐᓂᐊᕐᕕᒃᔪᐊᖓ ᑕᐃᑲᓂ ᒍᕝᕕᐅ, ᓅᕙ ᓯᑯᓯᐊ.

ᐅᖃᓪᓚᒃᑐᖃᓚᐅᖅᑐᖅ ᐊᒻᒪᓗ ᑐᓴᕈᒥᓇᖅᑐᓂᒃ

ᐅᖃᖃᑎᒌᒍᑎᖃᖅᖢᑎᒃ, ᐅᓘᔅᒥᐊᓕ ᐱᓕᕆᖃᑎᒋᓚᐅᖅᑕᖏᑦ

ᐃᓕᓐᓂᐊᖅᑐᑦ ᓴᕿᑦᑎᐊᖅᕗᒋᒃ ᐊᑐᐊᒐᖅᐳᑦ ᑐᑭᒧᐊᒍᑎᒃᓴᑦ

ᓯᕗᓪᓕᐅᑎᒋᐊᓕᑦ ᐊᒻᒪᓗ ᖃᐅᔨᒪᔨᐅᓂᕐᒧᑦ ᐃᑲᔪᖅᑎᐅᓂᕐᒧᑦ

ᐱᓕᕆᐊᕆᔭᕗᑦ. ᐅᑯᐊ ᐃᓕᓐᓂᐊᖅᑐᑦ ᐃᓕᑦᑎᔪᒪᑦᑎᐊᓚᐅᖅᑐᑦ

ᐅᓘᔅᒥᐊᓕ ᐃᓂᖓᓂ ᐊᒻᒪᓗ ᖃᓄᖅ ᐸᐅᒃᑑᑎᒃᑯᑦ ᐃᕚᓪᓕᕈᓐᓇᕐᒪᖔᑕ

ᑭᓐᖒᒪᔭᖏᑦᑎᒍᑦ, ᐱᓕᕆᔪᒪᔭᖏᑦᑎᒍᑦ, ᐊᒻᒪᓗ ᐱᔪᓐᓇᐅᑎᖏᑦᑎᒍᑦ

ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᖑᑕᐅᔭᕆᐊᖃᖅᑐᕆᔪᑦ

ᐊᕐᓇᐅᔭᕆᐊᖃᖅᑐᕆᔪᑦ ᐃᓄᐃᑦ, ᐊᒻᒪᓗ ᐃᓚᖏᑦ.

ᐊᑲᐃᑎᐊ ᐃᓕᓐᓂᐊᕐᕕᒃᔪᐊᖅ 

ᑲᑎᒪᔨᑦ ᐃᒡᓯᕙᐅᑕᖓ ᓈᓐᓯ ᐃᑐᒃ, ᐱᖃᑎᒋᔭᖏᑦ ᐃᓄᐃᑦ ᓯᕗᓕᐅᖅᑎᑦ ᐊᒻᒪᓗ

ᒐᕙᒪᑐᖃᒃᑯᑦ ᒥᓂᔅᑕᖓ ᑕᐃᑲᓂ  ᐃᓄᐃᓪᓗ ᑲᓇᑕᒥ ᒐᕙᒪᒃᑯᓪᓗ

ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ

ᐊᐅᓚᑦᓯᔨᑦ ᑐᑭᒧᐊᒃᑎᖓ ᐅᓘᔅᒥᐊᓕ ᑰᐳ ᐱᖃᑎᒋᔭᖏᑦ ᐃᓕᓐᓂᐊᖅᑎᑦ ᐊᑭᑎᐊ

ᐃᓕᓐᓂᐊᕐᕕᒃᔪᐊᖓᓂ 

4



ᑕᐃᑲᓂ ᓄᕕᐱᕆ 25, ᐸᐅᒃᑑᑎᒃᑯᑦ ᑎᑎᕋᖅᑎᖓᑦ ᑭᒻ ᐊᓕᕗ

ᐅᖃᓪᓚᒋᐊᖅᑐᖅᓯᒪᓚᐅᖅᑐᖅ ᑲᓇᑕᐅᑉ ᒪᓕᒐᓕᐅᕐᕕᒃᔪᐊᖓᓂ

ᑲᑎᒪᔨᕋᓛᖑᐃᓐᓇᖅᑐᑦ ᓯᓚᕐᔪᐊᒥ ᑕᐅᖅᓰᓂᕐᒧᑦ,

ᓴᕿᑎᑕᐅᓚᐅᖅᑐᑦ ᐱᓕᕆᔾᔪᓯᕐᓂ ᑐᓗᖅᑕᐅᑎᑦ ᓵᑕᐅᓯᒪᔪᑦ

ᐃᓄᖕᓂᑦ ᐊᕐᓇᓂᑦ ᓇᖕᒥᓂᖁᑎᖃᖅᑐᓂᒃ. ᑕᒫᖓᑦ ᐃᒡᓗᑭᒃᓴᕐᓂᖅ

ᑕᒪᑐᒧᖓᓗ ᖃᕆᓴᐅᔭᒃᑯᑦ ᖃᖓᑦᑕᖅᑎᑕᐅᓯᒪᔪᑦ ᐊᑕᔾᔪᑎᖏᑦ

ᐊᒻᒪᓗ ᑮᓇᐅᔭᒃᓴᖃᖅᑎᑕᐅᓐᖏᓂᖅ ᐱᔭᕐᓂᖃᑦᑕᓐᖏᑦᑐᑦ, ᐅᑯᐊᓗ

ᐱᓕᕆᔾᔪᓯᖏᓐᓄᑦ ᐱᔾᔪᑕᐅᔪᑦ ᐊᒃᑐᐃᔪᑦ ᒪᑭᒪᓇᓱᐊᕈᑎᒃᓴᓄᑦ

ᐃᓚᐅᑎᑕᐅᔭᕆᐊᒃᓴᖅ. ᓱᓕ, ᓇᖕᒥᓂᖃᖅᑐᑦ ᐊᐅᓚᑕᐅᔪᑦ ᐃᓄᖕᓂᑦ

ᐊᕐᓇᓂᑦ, ᑐᓐᖓᔾᔪᑎᓖᑦ ᐱᐅᓯᑐᖃᕐᒥᖕᓄᑦ ᐊᑑᑎᖃᖅᑐᓂᒃ, ᐊᒻᒪᓗ

ᐱᒻᒪᕆᐅᔪᑦ ᐃᑲᔫᑎᔪᑦ ᐃᒡᓗᖃᖅᑎᐅᔪᓄᑦ ᐊᒻᒪᓗ ᓄᓇᓕᖕᓄᑦ.

ᐸᐅᒃᑑᑎᒃᑯᑦ ᑎᓕᓯᕗᖅ ᒐᕙᒪᑐᖃᒃᑯᑦ ᖃᑭᔾᔪᑎᒃᓴᓕᐅᕐᓗᑎᒃ

ᐃᒡᓗᒃᓴᓄᑦ, ᓇᑉᐸᕆᐊᖃᖅᑐᓄᑦ, ᐊᒻᒪᓗ ᑖᒃᑯᓄᖓ

ᐋᕿᒃᓱᖅᓯᒪᔪᓂᒃ ᐃᑲᔫᑎᓂᒃ. ᑕᕐᕆᔭᕈᓐᓇᖅᑕᐃᑦ ᑕᒪᕐᒥᒃ ᐅᕘᓇ :

https://bit.ly/4957KZA

ᑎᐊᓕᑐᐊᓕᔅ ᑲᑎᒪᑎᓪᓗᒋᑦ ᐱᔾᔪᑎᒋᓪᓗᒋᑦ ᐊᓯᐅᖃᔪᑦ ᐃᓄᐊᖅᑕᐅᓯᒪᔪᑦ

ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ. ᑲᑎᒪᔨ ᐸᐃᔾ ᑭᒥᒃᓵᓇ-

ᑯᓕᑉᔅ ᑭᒡᒐᖅᑐᐃᓪᓗᓂ ᐸᐅᒃᑑᑎᑦ, ᐊᒻᒪᓗ ᓅᒃᑖᖅ ᓯᓕᐄ ᐅᓚᒃᓯᐳᒃ,

ᐊᑐᐊᒐᕐᓄᑦ ᐊᐅᓚᑦᓯᔨᖓ ᐱᑦᑎᐊᖅᑕᐅᖃᑦᑕᓐᖏᑦᑐᑦ ᐊᒻᒪᓗ

ᓱᒃᑯᓯᐊᖑᕙᒃᑐᑦ ᓄᖃᖅᑎᑕᐅᓇᓱᐊᕐᓂᖏᑦ, ᐅᖃᐅᓯᐅᓚᐅᖅᑐᑦ ᐃᓄᖕᓂᑦ-

ᐃᖏᕐᕋᑎᑕᐅᔪᖅ ᐊᓯᐅᖃᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖅᑲᖅᑳᖅᓯᒪᑦ ᐊᕐᓇᐃ

ᐊᒻᒪᓗ ᓂᕕᐊᖅᓵᑦ ᓈᓴᖅᑕᐅᓯᒪᔪᑦ. 

ᑲᓇᑕ ᓯᕗᓪᓕᐅᑎᒋᐊᓕᑦ ᐃᖃᐅᒪᔾᔪᑎᒃᓴᓄᑦ, ᑭᓯᐊᓂ ᑐᐊᕕᕐᓇᖅᑐᑦ

ᑲᔪᓯᔪᑦ. ᖃᓄᐃᓕᐅᖅᑕᐅᓂᕕᓂᕐᓂᑦ 2016-ᒥᑦ 2019-ᒧᑦ ᓱᓕ

ᐊᓯᕈᖅᓯᒪᓐᖏᑦᑐᑦ - ᐱᐅᓐᖏᓐᓂᖅᓴᐅᓕᑦᑐᒃᓴᐅᔪᑦ. ᐊᑦᑕᕐᓇᖅᑐᑦ

ᖃᐅᔨᓴᕈᑎᕕᓃᑦ ᐃᖅᐸᖅᓯᒪᔪᑦ ᓱᓕ, ᐱᓗᐊᖅᑐᒥᒃ ᐃᓄᐃᑦ, ᐊᓪᓚᐃᖓᔪᑦ

ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ. ᐊᑯᓂᐅᔪᒃᑯᑦ,

ᐊᑑᑎᖃᖅᑐᑦ ᑮᓇᐅᔭᒃᓴᐃᑦ ᐱᑕᖃᕆᐊᖃᖅᑐᑦ ᓇᒦᒻᒪᖔᑕ ᓱᓕᔪᑦ

ᑕᒪᑐᒧᖓ ᑐᖁᕋᐃᓂᕐᒧᑦ. ᐸᐅᒃᑑᑎᒃᑯᑦ ᓱᓕ ᐊᖏᖅᓯᒪᑦᑎᐊᖅᑐᑦ

ᓴᓇᖃᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ ᐱᓕᕆᖃᑎᒌᑦ ᐊᒻᒪᓗ ᑕᐱᖏᑦ

ᒪᑐᓂᐊᕐᒪᑕ ᑕᒪᒃᑯᐊ ᐃᖅᐸᖅᓯᒪᔪᑦ.    ᑲᓇᑕᒥ ᒪᓕᒐᓕᐅᕐᕕᒃᔪᐊᖅ ᑲᑎᒪᔨᕋᓛᖑᓐᓇᖅᑐᑦ

ᓯᓚᕐᔪᐊᒥ ᑕᐅᖅᓰᓂᖅ

ᐱᖓᔪᒋᓕᖅᑕᖓ ᑲᓇᑕᒥ ᓄᓇᖅᑲᖅᑳᖅᓯᒪᔪᑦ-

ᒐᕙᒪᑐᖃᒃᑯᑦ-ᑲᓇᑕᒥ ᐊᕕᒃᑐᖅᓯᒪᔪᑦ-ᑎᐅᓕᑐᐊᓕᔅ

ᑲᑎᒪᔾᔪᑐᖃᖅᑐᑦ ᐊᓯᐅᖃᔪᓂᒃ ᐊᒻᒪᓗ

ᐃᓄᐊᖅᑕᐅᓯᓚᔪᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ,

ᓂᕕᐊᖅᓵᑦ ᐊᒻᒪᓗ 2SLGBTQI+

ᐸᐅᒃᑑᑎᒃᑯᑦ ᑎᑎᕋᖅᑎᖓ ᑭᒻ ᐋᓕᕗᑦ ᐅᖃᓪᓚᒃᑐᖅ ᑲᓇᑕᐅᑉ ᒪᓕᒐᓕᐅᕐᕕᒃᔪᐊᖓᓂ

ᑲᑎᒪᔨᕋᓛᖑᐃᓐᓇᖅᑐᑦ ᓯᓚᕐᔪᐊᒥ ᑕᐅᖅᓰᔪᓕᕆᓂᕐᒥᒃ

ᐸᐅᒃᑑᑎᒃᑯᑦ ᐱᖃᑎᒋᓪᓗᒍ ᓇᐃᑕᓐ ᐅᐱᑦ, ᐊᖓᔪᖅᑳᖅ ᐃᓄᐃᑦ ᑕᐱᕇᑦ ᑲᓇᕼᒥ, ᐊᒻᒪᓗ ᒥᓚᓂ

ᐅᑎᓐᓂᕼᐅ, ᐊᖓᔪᖅᑳᖅ ᐊᕐᓇᓄᑦ ᒥᓯᕝ ᐅᑎᐱᒥᓯᒍᐊᑦ

ᐃᓄᐃᑦ ᑭᒡᒐᖅᑐᖅᑎᑦ ᑲᓇᑕ ᓄᓇᖅᑲᖅᑳᖅᓯᒪᔪᑦ - ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ

ᑎᐅᓕᑐᐊᓕᔅᓗ ᑲᑎᒪᐅᑎᓕᑦ ᐊᓯᐅᖃᔪᓂᒃ ᐃᓄᐊᖅᑕᐅᓯᒪᔪᓂᒡᓗ ᓄᓇᖅᑲᖅᑳᖅᓯᒪᔪᓂᒃ

ᐊᕐᓇᓂᒃ ᓂᕕᐊᖅᓵᓂᒡᓗ

ᓄᓇᖅᑲᖅᑳᖅᓯᒪᔪᑦ ᓯᕗᓕᐅᖅᑎᑦ ᐊᒻᒪᓗ ᒥᓂᔅᑕ ᑲᓇᑕᒥ ᓄᓇᖅᑲᖅᑳᖅᓯᒪᔪᑦ ᑲᓇᑕᒥ ᐊᕕᒃᑐᖅᓯᒪᔪᑦ ᑎᐅᓕᑐᐊᓕᔅᓗ ᑲᑎᒪᐅᑎᓕᑦ ᐊᓯᐅᖃᔪᓂᒃ ᐃᓄᐊᖅᑕᐅᓯᒪᔪᓂᒡᓗ ᓄᓇᖅᑲᖅᑳᖅᓯᒪᔪᓂᒃ

ᐊᕐᓇᓂᒃ ᓂᕕᐊᖅᓵᓂᒡᓗ

5

ᑕᐃᑲᓂ ᔮᓄᐊᕆ 29 ᐊᒻᒪᓗ 30, ᐸᐅᒃᑑᑎᒃᑯᑦ ᑲᑎᒪᖃᑕᐅᓚᐅᖅᑐᑦ

ᑲᓇᑕᒥ ᓄᓇᖅᑲᖅᑳᖅᓯᒪᔪᑦ ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ



ᓴᖕᖏᒃᑎᒋᐊᕐᓗᒋᑦ ᐱᓕᕆᖃᑎᒌᖕᓂᖅ: ᐱᕚᓪᓕᕐᑎᑦᑎᓂᖅ

ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎᑦ ᒐᕙᒪᒃᑯᓪᓗ ᓯᕗᓕᐅᖅᑎᖏᑦ

ᐊᕙᑖᓂᑦ ᐅᒃᑑᐸ ᐊᒻᒪᓗ ᑎᓯᐱᕆ 2024, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ ᐱᓕᕆᖃᑎᖃᓚᐅᖅᑐᑦ ᐊᒥᓱᐃᖅᖢᑎᒃ ᐊᖓᔪᖅᑳᓂᒃ

ᑲᑎᒪᖃᑎᖃᖅᖢᑎᒃ ᐱᕚᓪᓕᖅᑎᑕᐅᖁᓪᓗᒋᑦ ᐱᔪᓐᓇᐅᑎᖏᑦ ᐊᒻᒪᓗ ᓯᕗᓪᓕᐅᑎᒋᐊᓕᑦ ᐃᓄᖕᓄᑦ ᐊᕐᓇᓄᑦ. ᐊᐅᓚᑦᓯᔨᑦ ᑐᑭᒧᐊᒃᑎᖓ

ᐅᓘᔅᒥᐊᓕ ᑰᐳ ᐊᒻᒪᓗ ᑐᑭᒧᐊᒃᑎᖓ ᐊᑐᐊᒐᓕᕐᓂᕐᒧᑦ ᔭᔅᒦᓇ ᐱᑉᐸ ᑲᑎᒪᖃᑎᖃᓚᐅᖅᑐᑦ ᓂᕈᐊᖅᑕᐅᓯᒪᔪᓂᒃ ᐊᒻᒪᓗ ᐊᐅᓚᑦᓯᕕᑦ

ᐊᖓᔪᖅᑳᖏᓐᓂᒃ ᐅᖃᐅᓯᕆᓪᓗᒋ ᐸᐅᒃᑑᑎᒃᑯᑦ ᑕᓪᓕᒪᓄᑦ ᐊᕐᕌᒍᓄᑦ ᑐᑭᓕᐅᕈᑎᒋᕙᓪᓕᐊᓂᐊᖅᑐᓄᑦ ᑕᑯᔭᐅᔪᒪᔪᑦ, ᖃᐅᔨᒪᔨᐅᓪᓗᑎᒃ ᐃᓄᖕᓄᑦ

ᐊᕐᓇᓄᑦ ᐃᓅᓯᖏᓐᓄᑦ ᐊᒻᒪᓗ ᒪᓕᒐᖅᑎᒍᑦ ᐱᔪᓐᓇᐅᑎᖏᑦ, ᐊᒻᒪᓗ ᐅᖃᐅᓯᕆᓪᓗᒋᑦ ᐊᑐᓕᖅᑕᐅᓂᖏᑦ ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖏᑦ

ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐱᖁᔭᕐᔪᐊᑦ. ᐅᖃᐅᓯᐅᓪᓗᐊᑕᓚᐅᖅᑐᑦ ᐸᐅᒃᑑᑎᒃᑯᑦ ᐃᓄᖕᓄᑦ-ᐱᓯᒪᔪᑦ ᐊᖑᑎᑦ ᐊᕐᓇᐃᓪᓗ

ᐊᓯᖏᓪᓗ ᖃᐅᔨᓴᖅᑕᐅᓂᖏᑦ+ ᖃᓄᐃᓕᖓᔾᔪᑎᒃᓴᖏᑦ, ᑕᐃᒪᓗ ᑖᒃᑯᐊ ᐊᑐᐊᒐᐃᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᐱᓯᒪᓂᖃᑦᑎᐊᕐᓗᑎᒃ

ᐃᓅᓯᖏᓐᓂᒃ ᑕᐃᒪᓐᓇᓪᓚᕆᐅᔪᓂᒃ ᐃᓄᖕᓄᑦ ᐊᕐᓇᓄᑦ.

ᐅᑯᐊ ᐅᖃᖃᑎᒌᓚᐅᖅᑐᑦ ᐊᔭᐅᖅᑕᐅᒃᑲᓐᓂᕆᐊᖃᕐᓂᖏᑦ ᑐᐊᕕᕐᓇᖅᑐᑦ ᑭᓐᖒᒪᓇᖅᑐᑦ ᐃᓄᖕᓂᑦ-ᐊᐅᓚᑕᐅᔪᓂᒃ ᐋᕿᒃᓯᔾᔪᑎᒃᓴᓂᒃ,

ᓴᖕᖏᓂᖅᓴᒥᒃ ᒪᓕᒐᖅᑎᒍᑦ ᓴᐳᒻᒥᔭᐅᒋᐊᖃᕐᓂᖅ, ᐊᒻᒪᓗ ᐊᑐᐊᒐᕐᓂᒃ ᐱᒋᐊᕈᑎᑦ ᐅᑯᐊᓗ ᐃᓕᓴᖅᓯᓯᒪᔪᑦ ᐊᔾᔨᒋᔭᐅᓐᖏᓂᖏᓐᓂᒃ

ᖃᓄᐃᓕᖓᓂᖏᑦ ᓱᓕᔪᑦ ᐃᓄᐃᑦ ᐊᕐᓇᐃᑦ. ᐸᐅᒃᑑᑎᒃᑯᑦ ᓱᓕ ᐊᖏᖅᓯᒪᑦᑎᐊᖅᑐᑦ ᐃᓄᐃᑦ ᐊᕐᓇᐃᑦ ᓂᐱᖏᑦ ᑐᓴᖅᑕᐅᓗᑎᒃ

ᓇᓕᐊᒃᑯᑐᐃᓐᓇᖅ ᐃᓱᒪᓕᐅᕈᑕᐅᔪᓕᒫᓄᑦ.

https://pauktuutit.ca/project/strategic-plan

ᒪᓕᒐᓕᐅᖅᑎᕐᔪᐊᖅ ᓘᕆ ᐃᓪᓚᐅᖅ, ᒥᓂᔅᑕ ᓄᓇᕗᒻᒧᑦ

ᓴᓇᑐ ᒪᒍᓕᑦ ᑖᓐ ᐊᓐᑐᓴᓐ, ᓄᓇᑦᓯᐊᖅ (ᐃᓅᕕᐊᓗᐃᑦ)

ᒥᓂᔅᑕ ᐅᓚᑉ-ᓅᒪᓐ, ᑲᓐᓲᕙᑎᕝ ᒥᓂᔅᑕ ᐊᕐᓇᓄᑦ ᐊᒻᒪᓗ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ

ᐃᓚᐃᓐᓈᖅᓯᓐᖏᓂᖅ

ᑯᓕᔅᑕ ᐊᑉᔅ, ᑐᑭᒧᐊᒃᑎᖓ ᑕᒪᐃᓐᓄᑦ, ᐊᓯᐅᖃᔪᑦ ᐃᓄᐊᖅᑕᐅᓯᒪᔪᓪᓗ

ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ ᐸᐸᑦᓯᔨᖏᑦ

ᒥᐊᓕ-ᓗᐃᓴ ᑲᐱᓚᔅ, ᐊᖓᔪᖅᑳᖅ ᐃᑲᔪᖅᑎᖓ ᑐᖏᓕᐊᑕ ᒥᓂᔅᑕ

ᐸᑐᓕᒃ ᔪᓄᐆ, ᑕᒪᐃᓐᓄᑦ ᑐᑭᒧᐊᒃᑎᖓᑦ,

ᐊᓯᐅᖃᔪᑦᐃᓄᐊᖅᑕᐅᓯᒪᔪᓪᓗᓄᓇᖅᑲᖅᑳᖅᓯᒪᔪᑦᐊᕐᓇᐃᑦᓂᕕᐊᖅᓵᓪᓗ

ᔨᓂᕖᕝ ᑐᓕᑉᐱᓕᐄ, ᑕᒪᐃᓐᓄᑦ ᑐᑭᒧᐊᒃᑎ

ᕼᐃᑦᑐ ᒪᒃᓚᐃᓐ, ᐃᑲᔪᖅᑎᖓ ᒥᓂᔅᑕ ᑐᖏᓕᐊᑕ, ᐊᑐᓕᖅᑕᐅᑎᑦᑎᓂᕐᒧᑦ

ᐱᓇᓱᐊᕐᕕᖓᑦ (ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖏᑦ ᐱᔪᓐᓇᐅᑎᖃᕐᓂᖏᓐᓄᑦ

ᓄᓇᖅᑲᖅᑳᖅᓯᒪᔪᑦ ᐱᖁᔭᕐᔪᐊᑦ)

ᓗᕆᑕ ᓚᓐᑦᒥᔅᓱ, ᑕᒪᐃᓐᓄᑦ ᑐᑭᒧᐊᒃᑎᖓ, ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖏᑦ

ᐱᖁᔭᕐᔪᐊᑦ ᐊᑐᓕᖅᑎᑕᐅᕙᓪᓕᐊᔪᑦ ᐸᐸᑦᓯᔨᖏᑦ

ᓗᐊᓕ ᓵᔾᔨᓐᑦ, ᒥᓂᔅᑕ ᑐᖏᓕᖓ ᐃᖅᑲᖅᑐᐃᔪᓕᕆᔨᒃᑯᑦ

ᐃᓕᓴᐱ ᑐᔅᑦ, ᐊᐅᓚᑦᓯᕕᖓ ᐃᖃᖅᑐᐃᔪᓕᕆᔨᒃᑯᑦ ᑲᓇᑕ

ᓇᓃᓐ ᓯᑎᖕᔨᐅ, ᐊᖓᔪᖅᑳᖅ ᖃᐅᔨᓴᖅᑎᓄᑦ ᐊᒻᒪᓗ ᖃᐅᔨᒪᔨᒋᔭᐅᔪᖅ ᔪᓇᐃᑎᑦ

ᓇᐃᓴᓐᔅ ᓱᓕᓂᕋᐅᑎᖏᑦ ᐱᖁᔭᕐᔪᐊᑦ ᐊᑐᓕᖅᑎᑕᐅᕙᓪᓕᐊᔪᑦ ᐸᐸᑦᓯᔨᖏᑦ

ᔨᓂᕗ ᒍᐃᑦᓕ, ᐃᑲᔪᖅᓯᖓ ᒥᓂᔅᑕ ᑐᖏᓕᖓᑕ, ᐊᓪᓚᐃᑦ ᐊᒻᒪᓗ ᐃᓄᐃᑦ

ᐋᓐᓂᐊᖃᕐᓇᓐᖏᑐᓕᕆᔨᒃᑯᑦ, ᓄᓇᖅᑲᖅᑳᖅᓯᒪᔪᓄᑦ ᐱᔨᑦᑎᕋᖅᑎᑦ ᑲᓇᑕ

ᓘᓕ-ᐋᓐ ᓯᒥᑦ, ᐊᖓᔪᖅᑳᖅ ᐊᑐᐊᒐᓕᕆᓂᕐᒧᑦ, ᐃᓄᐃᑦ ᓂᐅᕕᖅᑕᐅᔭᕆᐊᖃᓐᖏᓂᖏᑦ

ᐊᐅᓪᓚᖅᑎᑕᐅᖃᑦᑕᕐᓗᑎᒃ, ᑭᒃᑯᑐᐃᓐᓇᕐᓄᑦ ᐊᑦᑕᕐᓇᖅᑐᒦᑕᐃᓕᑎᑦᑎᓂᖅ ᑲᓇᑕ 

ᕗᓚᓐᓯᔅ ᒪᑦᐅᓚᐃ, ᒥᓂᔅᑕ ᑐᖏᓕᖓ, ᐊᕐᓇᓄᑦ ᐊᖑᑎᓄᓪᓗ ᐃᓚᐃᓐᓈᓐᖏᓂᕐᒧᑦ

ᐊᒻᒪᓗ ᒪᒃᑯᒃᑐᓄᑦ ᑲᓇᑕ

ᑲᑎᒪᖃᑎᒋᓪᓗᒋᑦ ᒥᓂᔅᑕ ᓯᐅᐱ ᐅᓚᑉ-ᓅᒪᓐ ᐊᒻᒪᓗ ᐱᓐ ᓗᐳᓪ

ᑲᑎᒪᖃᑎᒋᓪᓗᒋᑦ ᐃᓕᓴᐱ ᑐᔅᑦ ᐊᐅᓚᑦᓯᕕᖓᓂ

ᐃᖅᑲᖅᑐᐃᔪᓕᕆᔨᒃᑯᑦ ᐊᒻᒪᓗ ᓗᕆᑕ ᓚᓐᑦ ᒥᓱ, ᑕᒪᐃᓐᓄᑦ

ᑐᑭᒧᐊᒃᑎᖓ ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖏᑦ ᐱᖁᔭᕐᔪᐊᑦ

ᐊᑐᓕᖅᑎᑕᐅᕙᓪᓕᐊᔪᑦ ᐸᐸᑦᓯᔨᖏᑦ

ᑲᑎᒪᖃᑎᒋᓪᓗᒍ ᒥᓂᔅᑕ ᓘᕆ ᐃᓪᓚᐅᖅ

ᐅᑯᐊ ᑲᑎᒪᓃᑦ ᐃᓚᖃᖅᑐᑦ ᐅᖃᖃᑎᒌᒡᖢᑎᒃ ᐅᑯᐊᓗ:

ᐃᓄᐃᑦ ᑯᔭᖃᑦᑕᕐᓂᒃᑯᑦ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ

ᑐᑭᓯᓇᓱᖃᑎᒌᒃᐸᒃᑐᑦ ᑲᑎᒪᓂᖓᑦ

ᑕᐃᑲᖓᑦ ᓄᕕᐱᕆ 11-ᒥᑦ 14-ᒧᑦ, ᑐᓐᖓᓱᒃᑎᑦᑎᕗᒍᑦ ᐃᓚᐅᔪᓂᒃ ᑕᒪᐃᓐᓂᑦ ᐃᓄᐃᑦ ᓄᓇᖓᑦ ᐋᑐᕚᒧᑦ ᐱᔾᔪᑎᒋᓪᓗᒍ ᐃᓄᐃᑦ ᑯᔭᖃᑦᑕᕐᓂᒃᑯᑦ

ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᑐᑭᓯᓇᓱᖃᑎᒌᒃᐸᒃᑐᑦ ᑲᑎᒪᓪᓗᑎᒃ. ᐅᓇ ᖃᓄᐃᓕᐅᕈᑕᐅᔪᖅ ᑲᑎᖓᑎᑦᑎᓚᐅᖅᑐᑦ ᑲᑎᒪᓕᖏᓐᓂᒃ ᐃᓐᓇᓵᑦ

ᑲᑎᒪᔨᑦ - ᒪᒃᑯᒃᑐᑦ ᑲᑎᒪᔨᖏᑦ - ᐃᓄᐃᑦ ᑯᔭᖃᑦᑕᕐᓂᒃᑯᑦ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᑐᑭᓯᓇᓱᖃᑎᒌᒃᐸᒃᑐᑦ, ᐊᒻᒪᓗ ᖃᐃᖁᔭᐅᓯᒪᔪᑦ

ᓄᓇᕕᒻᒥ ᐃᕐᓂᓱᒃᓰᔨᓂᑦ ᐱᓕᕆᑎᑦᑎᔾᔪᑕᐅᔪᒥᑦ, ᑲᓇᑕᒥ ᐊᖏᓐᓇᖅᑐᒧᑦ ᖃᐅᔨᓴᖅᓯᓂᖅ ᖁᐱᕐᕈᐊᕐᔪᖕᓂᒃ, ᐊᒻᒪᓗ ᐅᑭᐅᖅᑕᖅᑐᒥ

ᐃᕐᓂᓲᒃᓰᖃᑦᑕᖅᑐᑦ.

ᐃᓚᐅᓚᐅᖅᑐᑦ ᐃᓇᓵᑦ ᑲᑎᒪᔨᑦ ᐃᓚᐅᓂᖓᑦ ᑐᑭᖃᑦᑎᐊᓚᐅᖅᑐᖅ. ᒪᒃᑯᒃᑐᑦ ᐆᒻᒪᑎᐅᕗᑦ ᐋᕿᒃᓱᐃᓗᑕ ᓯᕗᓂᒃᓴᑦᑎᓐᓂ ᑯᔭᖃᑦᑕᖅᑐᓕᕆᓂᖅ

ᐊᒻᒪᓗ ᕿᑐᕐᖏᐅᕐᓂᖅ ᖃᓄᐃᖏᑦᑎᐊᖁᓪᓗᒋᑦ ᐃᓄᐃᑦ ᓄᓇᖏᑦ. ᐅᓇ ᓄᑖᓂᑦ ᑕᐅᑦᑐᕆᔭᐅᔪᖅ, ᐃᓱᒪᓕᕈᑎᑦ, ᐊᒻᒪᓗ ᖁᕕᐊᒋᔭᖏᒃ

ᐱᒻᒪᕆᐅᔪᑦ ᑐᓴᕐᑎᑦᑎᔾᔪᑎᒋᔭᕆᐊᒃᓴᖅ ᐱᔭᕐᓂᓐᖏᑦᑐᑦ ᐊᑐᖅᑕᐅᓂᐊᖅᑐᑦ ᐊᒻᒪᓗ ᓴᕿᑦᑎᓗᑎᒃ ᑐᑭᖃᖅᑐᓂᒃ ᐊᓯᖑᕈᑎᒃᓴᓂᒃ

ᐃᓅᓯᖃᕐᓂᐊᖅᑐᓄᑦ ᓯᕗᓂᒃᓴᑦᑎᓐᓂ. 

ᑕᐃᒪᖓᓂᑦ ᑲᑎᒪᑎᓪᓗᒋᑦ, ᐃᓚᐅᔪᑦ ᑲᑎᒪᐅᑎᖃᓚᐅᖅᑐᑦ ᐊᑦᑕᕐᓇᖅᑐᓂᒃ ᐅᖃᖃᑎᒌᒍᑎᖃᖅᖢᑎᒃ ᐊᒻᒪᓗ ᐃᓕᓐᓂᐊᖅᖢᑎᒃ ᑲᑎᒪᓪᓗᑎᒃ

ᐅᖃᐅᓯᕆᔭᐅᓪᓗᑎᒃ ᐱᔾᔪᑕᐅᓗᐊᖑᐊᖅᑐᑦ ᑯᔭᖃᑦᑕᕐᓂᕐᒧᑦ ᐊᒻᒪᓗ ᕿᑐᕐᖏᐅᕐᓂᕐᒧᑦ ᐋᓐᓂᐊᑖᕈᑕᐅᓲᖑᓂᖏᑦ. ᑲᑎᒪᔪᑦ ᕿᓂᓚᐅᖅᑐᑦ

ᑲᖑᓱᖃᑦᑕᕐᓂᖏᓐᓄᑦ ᑕᒪᓐᓇ ᐃᓅᓯᕐᒥ ᐋᓐᓂᐊᓕᕈᑕᐅᓲᖅ, ᐊᒃᑐᐃᔪᖅ ᕿᑐᕐᖏᐅᕈᓐᓇᐅᑎᖏᓐᓂᒃ, ᐊᒻᒪᓗ ᑐᐊᕕᕐᓇᖅᓯᔪᖅ ᐊᑐᐊᒐᕐᓄᑦ

ᐃᑲᔫᑎᒃᓴᓂᒃ. ᐸᐅᒃᑑᑎᒃᑯᑦ ᓯᕗᓕᐅᕆᓯᒪᔪᑦ ᐱᒻᒪᕆᐅᔪᓂᒃ ᐅᖃᖃᑎᒌᒍᑕᐅᔪᓂᒃ ᐱᕚᓪᓕᖁᓪᓗᒋᑦ ᐃᓄᐃᑦ ᓇᖕᒥᓂᖅ ᐃᕐᓂᓱᒃᓰᔪᓐᓇᕐᓂᖏᑦ,

ᐃᓚᖃᓚᐅᖅᑐᑦ ᑕᒪᒃᑯᓄᖓ ᐱᓕᕆᐊᖑᔪᓄᑦ ᑲᑎᒪᔾᔪᑎᖃᖅᖢᑎᒃ ᐃᓄᐃᑦ ᐃᕐᓂᓱᒃᓰᓂᕐᒧᑦ ᖃᓄᐃᓕᖓᔾᔪᑎᒃᓴᓄᑦ. ᐱᓕᕆᓚᐅᖅᑐᑦ

ᐃᓕᓐᓂᐊᖅᖢᑎᒃ ᑲᑎᒪᓪᓗᑎᒃ, ᓲᕐᓗ ᐃᑲᔪᖅᑕᓲᑦ ᖃᓄᐃᑉᐸᓪᓕᐊᔭᕆᐊᖃᖅᑕᖏᑦ ᓴᕿᑎᑦᑎᐊᖅᖢᒋᑦ, ᑐᓂᔭᐅᓪᓗᑎᒃ ᐊᑑᑎᖃᖅᑐᓂᒃ ᓴᓇᕐᕈᑎᓂᒃ

ᐱᐅᓯᕚᓪᓕᖁᓪᓗᒍ ᐸᕿᓂᖅ, ᑕᐃᑲᓂ ᐅᖃᖃᑎᒌᒡᖢᑎᒃ ᐊᐅᓚᑦᑎᓂᖅ ᓯᕕᓕᔅ ᑯᔭᖕᓂᒃᑯᑦ ᖁᐱᕐᕆᑕᐅᓂᖅ ᓴᕿᑕᐅᑦᑎᐊᖅᖢᓂ

ᑐᐊᕕᕐᓇᖅᑑᓕᕐᓂᖓᓂᒃ, ᓄᓇᓕᖕᓂ - ᐃᖏᕐᕋᑎᑕᐅᔪᓂᒃ ᐋᕿᒃᑕᐅᓇᓱᒋᐊᖃᕐᓂᖓᓂᒃ. 

ᐅᑯᐊ ᑲᑎᒪᓃᑦ ᓴᕿᒃᑎᑦᑎᓚᐅᖅᑐᑦ ᑕᒪᐃᓐᓂᑦ ᐱᓕᕆᐊᖑᓇᓱᐊᖅᑐᓂᒃ ᑯᔭᖃᑦᑕᕐᓂᖅ ᐊᒻᒪᓗ ᕿᑐᕐᖏᐅᕐᓂᖅ ᐋᓐᓂᐊᕕᒃᑎᒍᑦ ᐃᑲᔫᑎᒃᓴᐃᑦ

ᐃᓄᖕᓄᑦ ᐊᒻᒪᓗ ᑐᑭᓯᑎᑦᑎᔾᔪᑕᐅᓗᑎᒃ ᐱᒻᒪᕆᐅᓂᖓᓂ ᐃᓄᖕᓂᑦ-ᐊᐅᓚᑕᐅᔪᓂᒃ ᐋᕿᒃᓯᔾᔪᑎᒃᓴᓂᒃ. ᖁᔭᓐᓇᒦᒃ ᑕᒪᑦᓯᓕᒫᖅ ᐃᓚᐅᓚᐅᖅᑐᑦ

ᐊᒻᒪᓗ ᐃᑲᔫᑎᖃᓚᐅᖅᑐᑦ ᖃᐅᔨᒪᔭᒥᖕᓂᒃ, ᐊᑐᖅᓯᒪᔭᒥᖕᓂᒃ, ᐊᒻᒪᓗ ᐊᖏᖅᓯᒪᔭᒥᖕᓂᒃ ᑕᒪᑐᒧᖓ ᐱᒻᒪᕆᐅᔪᒧᑦ ᐱᔭᒃᓴᒧᑦ.

ᐸᐅᒃᑑᑎᒃᑯᑦ ᐃᖏᕐᕋᓯᑎᓯᒪᔭᖏᑦ 

ᖃᐅᔨᓴᖅᐸᓪᓕᐊᓯᕗᑦ ᐃᕐᓂᓱᒃᓰᓂᕐᒧᑦ ᒪᓕᒐᕐᓂᒃ, ᐱᔨᑦᑎᕋᐅᑎᑦ

ᑐᓂᔭᐅᓯᒪᓂᐊᖅᑐᑦ, ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ

ᐱᓕᕆᑎᑦᑎᔾᔪᑕᐅᔪᑦ ᐃᑲᔪᖅᑐᑦ ᖃᓄᐃᓕᖓᓂᐊᕐᓂᖓᓄᑦ ᐊᒻᒪᓗ

ᐋᕿᑦᑎᐊᖅᓯᒪᔪᑦ ᑕᑯᔭᐅᓯᒪᔪᓂᒃ-ᐱᓯᒪᓂᖃᖅᑐᑦ ᐊᑐᐊᒐᐃᑦ

ᐊᑐᓕᖁᔭᐅᔪᑦ. ᐅᓇ ᓴᓇᔭᐅᓂᖓ ᐃᑲᔫᑎᓂᐊᖅᑐᖅ

ᓴᖕᖏᒃᑎᒋᐊᕐᓗᓂ ᐃᓄᓕᒫᓄᑦ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ

ᐊᑐᐊᒐᕐᓄᑦ ᑐᕌᖅᑐᑦ ᐊᑐᕈᓐᓇᕐᓂᐊᕐᒪᑕ ᐃᕐᓂᓲᒃᓯᓂᕐᒧᑦ ᐊᒻᒪᓗ

ᕿᑐᕐᖏᐅᖅᑐᑦ ᐋᓐᓂᐊᕕᖕᓂᑦ ᐸᕿᔭᐅᑦᑎᐊᕐᓗᑎᒃ ᐃᓄᐃᑦ

ᐊᕐᓇᐃᑦ ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ

ᐃᓄᐃᑦ.

ᖃᐅᔨᓴᕐᓂᖅ ᐃᕐᓂᓱᒃᓰᓂᕐᒧᑦ ᒪᓕᒐᑦ, ᐱᔨᑦᑎᕋᐅᑎᑦ

ᑐᓂᔭᐅᓯᒪᓂᖏᑦ, ᐊᒻᒪᓗ ᐃᓕᓐᓂᐊᕐᑎᑦᑎᓂᖅ

ᐸᐅᒃᑑᑎᒃᑯᑦ ᐃᓚᐅᓂᐊᖅᑐᑦ ᒪᕐᕈᐃᓲᖅ ᐊᕐᕌᒍᒥ ᓵᖓᓪᓗᑎᒃ ᑲᑎᒪᔪᑦ

ᐃᓄᖕᓂᒃ ᓂᕿᒃᓴᖃᕐᑎᑦᑎᓂᖅ ᓴᓇᖃᑎᒌᑦ ᑲᑎᒪᔨᖏᑦ ᐃᖃᓗᖕᓂ.

ᐅᑯᐊ ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ

ᑲᑎᒪᔨᕋᓛᖏᑦᑕ ᓴᓇᖃᑎᒌᖕᓂᖏᑦ ᑲᔪᓯᔪᑦ ᐊᔭᐅᕆᔪᑦ

ᓴᕿᔮᑦᑎᐊᖁᓪᓗᒋᑦ ᐊᒻᒪᓗ ᓵᑕᒃᓴᐅᖁᓪᓗᒋᑦ ᒐᕙᒪᑐᖃᒃᑯᓂᑦ

ᓂᕿᒃᓴᖃᕐᑎᑦᑎᓂᕐᒧᑦ ᐱᓕᕆᑎᑦᑎᔾᔪᑕᐅᔪᑦ, ᐃᓚᒋᔭᐅᔪᑦ

ᓂᕿᑦᑎᐊᕙᓕᕆᓂᖅ ᐊᑭᒡᓕᒋᐊᕈᑎᖏᑦ ᑲᓇᑕ. ᐅᑯᐊ

ᖃᐅᔨᒪᔨᒋᔭᐅᔪᑦ ᐊᖏᒡᓕᒋᐊᖅᐸᓪᓕᐊᖁᓪᓗᒍ ᐃᑲᔫᑎᑦ ᓂᕿᓪᓚᑖᓂᒃ

ᐊᖑᓇᓱᖃᑦᑕᕐᓂᖅ ᐊᒻᒪᓗ ᑐᐊᕕᕐᓇᖅᑐᑦ ᑕᒪᐃᓐᓄᑦ ᐃᓄᖕᓄᑦ

ᐊᒻᒪᓗ ᒐᕙᒪᑐᖃᒃᑯ ᐱᓕᕆᖃᑎᒋᔭᕗᑦ ᐃᓱᒪᒋᔭᐅᑦᑎᐊᒃᑲᓐᓂᕐᓗᑎᒃ

ᓂᕿᒃᓴᖃᕐᑎᑦᑎᓂᕐᒧᑦ ᐋᕿᒃᓯᒪᔾᔪᑎᒃᓴᑦ ᑕᐃᒫᒃ

ᓯᕗᓪᓕᐅᑎᑦᓯᒪᓂᐊᖅᑐᑦ ᐃᓄᐃᑦ ᓂᕿᒃᓴᖏᓐᓂᒃ

ᓂᕿᓪᓚᑖᖁᑎᒥᖕᓂᑦ.

ᓂᕿᒃᓴᖃᕐᑎᑦᑎᓂᖅ

ᑲᓇᑕᒥ ᐃᓄᐃᑦ ᐃᕐᓂᓱᒃᓰᔾᔪᑎᖏᓐᓄᑦ

ᖃᓄᐃᓕᐅᕈᑕᐅᓂᐊᖅᑐᑦ

ᐃᖅᑲᓇᐃᔭᖅᑕᖓᑦ ᐸᐅᒃᑑᑎᑦ ᑲᓇᑕᒥ ᐃᓄᐃᑦ ᐃᕐᓂᓱᒃᓰᓂᕐᒧᑦ

ᖃᓄᐃᓕᐅᕈᑎᒃᓴᐃᑦ ᐱᕙᓪᓕᐊᖑᔭᖅᑐᖅ, ᐊᑑᑎᖃᓛᒥᒃ

ᐱᒋᐊᖅᓯᒪᓕᖅᑐᖅ ᓴᖕᖏᒃᑎᒋᐊᖅᖢᒋᑦ ᐃᓄᖕᓂᑦ-ᐊᐅᓚᑕᐅᔪᓂᒃ

ᐃᕐᓂᓱᒃᓰᖃᑦᑕᕐᓂᖅ ᐱᔨᑦᑎᕋᕐᑎᒃ ᑕᒪᐃᓐᓂᒃ ᐃᓄᐃᑦ ᓄᓇᖓᑦ.

ᐅᓇ ᖃᓄᐃᓕᐅᕈᑎᒃᓴᖅ ᓴᓇᓯᒪᔪᖅ ᐃᑲᔪᕐᓂᐊᕐᓗᓂ,

ᑐᑭᒧᐊᒃᑎᑦᑎᓂᐊᕐᓗᓂ, ᐊᖏᒡᓕᒋᐊᕐᓂᐊᕐᓗᓂ ᐃᕐᓂᓱᒃᓰᓂᕐᒧᑦ

ᐱᔨᑦᑎᕋᕐᓂᒻ, ᑕᐃᒪᓗ ᐱᐅᓯᑐᖃᖏᑦᑎᒍᑦ ᐊᑕᓗᓂ ᐸᕿᓂᖅ

ᐃᓄᐃᑦ ᓄᓇᖏᓐᓂ.

ᐊᖏᓛᑦᑎᐊᖑᔪᖅ ᐱᕙᓪᓕᐊᓂᖓ ᑲᔪᓯᔪᒥᒃ

ᑲᑎᒪᐅᑎᒋᖃᑦᑕᖅᖢᒋᑦ ᑲᑎᒪᔨᕋᓛᓪᓗ, ᐅᑯᐊᓗ ᐃᓚᖃᖅᑐᑦ

ᑭᒡᒐᖅᑐᖅᑎᑦ ᐋᓐᓂᐊᕕᖕᓂᑦ ᐊᒻᒪᓗ ᐃᕐᓂᓲᒃᓰᓂᕐᒧᑦ

ᐱᖁᔭᓕᐅᖅᑎᑦ ᑎᒥᐅᔪᑦ. ᒫᓐᓇ ᐱᓕᕆᐊᖃᓕᖅᑐᒍᑦ

ᑭᖑᓪᓕᖅᐹᖅᓯᐅᑎ ᑲᑎᒪᑎᑦᑎᓂᖅ ᐊᒻᒪᓗ ᐋᕿᒃᓱᐃᓂᖅ

ᑎᑎᕋᖅᑕᐅᕙᓪᓕᐊᔪᖅ ᖃᓄᐃᓕᐃᓕᐅᕈᑎᒃᓴᖓᑦ, ᐊᒥᐊᒃᑯᑐᐊᖅ

ᖃᓄᐃᓕᖓᓂᖓᓐᓄᑦ ᐱᔭᕇᑦᑎᐊᕆᐊᓕᑦ ᑕᒪᓐᓇ ᓴᓇᔭᐅᓂᖓ

ᐃᓱᐊᓄᑦ ᒫᓐᓇᐅᔪᖅ ᑮᓇᐅᔭᓕᐅᕆᓐᓇᐅᑉ ᐊᕐᕌᒍᐊᓄᑦ. 

ᐃᒡᓗᓕᕆᓂᖅ ᐊᒻᒪᓗ ᕿᒫᕕᑦ

ᐸᐅᒃᑑᑎᒃᑯᑦ ᐃᓚᐅᓚᐅᖅᑐᑦ ᐊᕐᕌᒍᒥ ᒪᕐᕈᐃᖃᑦᑕᖅᑐᑦ ᓵᖓᓪᓗᑎᒃ

ᑲᑎᒪᔪᑦ ᐃᓄᐃᑦ ᐃᒡᓗᓕᕆᔨᒃᑯᑦ ᒐᕙᒪᒃᑯᓂᖔᖅᓯᒪᔪᓪᓗ ᐊᒻᒪᓗ

ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ

ᑲᑎᒪᔨᕋᓛᑦ ᑖᒃᑯᐊᓗ ᒐᕙᒪᑐᖃᒃᑯᑦ ᐱᓕᕆᖃᑎᒌᑦ ᐃᓄᐃᑦ ᑕᐱᕇᑦ

ᑲᓇᑕᒥ ᑎᑎᕋᕐᕕᖓᓂ ᐋᑐᕚ ᓄᕕᐱᕆᒥ. ᐅᓇ ᒪᓕᑦᑎᐊᖅᑐᖅ

ᐃᓱᒫᓘᑕᐅᔪᓄᑦ ᓴᕿᑕᐅᓯᒪᔪᑦ ᐃᓄᖕᓂᑦ ᒐᕙᒪᑐᖃᒃᑯᑦ

ᒪᓕᑦᑎᐊᓐᖏᓂᖏᓐᓂᒃ ᑕᕐᓂᖓᓂᒃ ᐃᓄᐃᑦ ᓄᓇᖓᑦ ᐊᑐᐊᒐᖅ

ᐊᒻᒪᓗ ᐊᑦᑎᓛᖑᑎᑕᐅᔪᑦ ᐱᕙᓪᓕᐊᑎᑦᑎᖃᑎᒌᖕᓂᖏᑦ ᒫᓐᓇᐅᔪᖅ.

ᑕᐃᑲᓂᑦᑕᐃᓐᓇᖅᑕᐅᖅ, ᐸᐅᒃᑑᑎᒃᑯᑦ ᐱᕚᓪᓕᖅᑎᑦᑎᓚᐅᖅᑐᑦ

ᐊᖏᔪᓂᒃ ᖃᐅᔨᓴᕈᑕᐅᔪᓂᒃ ᐃᒡᓗᓕᕆᓂᕐᒧᑦ ᐊᒻᒪᓗ ᕿᒫᕕᖕᓄᑦ

ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ

ᐊᕐᓇᐅᔭᕆᐊᖃᖅᑐᕆᔪᑦ ᐃᓄᐃᑦ ᑕᒪᐃᓐᓂ ᑎᓴᒪᓂ ᐊᕕᒃᑐᖅᓯᒪᔪᓂ.

ᐅᑯᐊ ᐃᖏᕐᕋᓯᑎᑕᐅᓯᒪᔪᑦ ᓯᕗᓪᓕᐅᑎᒋᐊᓕᑦ ᐃᓄᖕᓂᒃ ᐱᓯᒪᔪᑦ

ᓄᓇᐃᖅᑕᐅᒋᐊᖅᓯᒪᓂᖏᑦ ᑕᐃᑲᓂ ᓴᓇᕐᕈᑎᑖᖅᓯᒪᔪᑦ ᐸᐅᒃᑑᑎᒃᑯᑦ

ᑕᑯᔭᐅᔪᓐᓇᖅᑐᓂᒃ-ᐱᓯᒪᔪᑦ ᐊᑐᐊᒐᐃᑦ ᐊᑐᓕᖁᔭᐅᓯᒪᔪᑦ

ᐊᖏᕐᕋᓯᑎᑦᑎᐊᕐᓂᐊᕐᒪᑕ ᑐᑭᖃᖅᑐᑦ ᐊᓯᖑᕆᐊᖃᖅᑐᑦ. ᑲᑎᒪᓃᑦ

ᐊᒻᒪᓗ ᖃᐅᔨᓴᕈᑎᒃᓴᐃᑦ ᐱᓕᕆᔭᐅᕙᓪᓕᐊᔪᑦ

ᑐᑭᓯᓇᓱᖃᑎᒌᑦᑎᐊᕐᓂᒃᑯᑦ ᐊᕕᒃᑐᖅᓯᒪᔪᓂᓗ ᐱᓕᕆᖃᑎᒋᔭᑦᑎᒍᑦ.  

ᐋᓐᓂᐊᖃᖅᑕᐃᓕᑎᑦᑎᓂᖅ  ᐃᓅᓯᓕᕆᓂᖅ ᐊᒻᒪᓗ ᒪᑭᒪᓇᓱᐊᕐᓂᕐᒧᑦ

ᐱᕙᓪᓕᐊᑎᑦᑎᓂᖅ

ᑕᐃᑲᓂ ᓄᕕᐱᕆ 20, ᐸᐅᒃᑑᑎᒃᑯᑦ ᐃᓂᖃᕐᑎᑦᑎᓚᐅᖅᑐᑦ ᓴᐃᒪᓃᑦ

ᐃᓕᓐᓂᐊᖅᖢᑎᒃ ᑲᑎᒪᓂᖅ ᒪᓕᒐᓕᕆᔨᑦ ᖃᐅᔨᒪᔨᒻᒪᕇᑦ ᔭᓗᓇᐃᕝᒥᑦ,

ᐊᐅᓪᓗᑎᓚᐅᖅᑐᑦ ᐱᐅᓯᑐᖃᕐᒧᑦ ᐊᔪᖏᑦᑎᐊᕆᐊᖃᕐᓂᖅ ᐊᒻᒪᓗ

ᐱᐅᓯᕚᓪᓕᖅᑎᓪᓗᒋᑦ ᒪᓕᒐᓕᕆᓂᕐᒧᑦ ᑭᐅᓯᔾᔪᑎᑦ ᐊᐃᑉᐸᓂᑦ

ᐱᑦᑎᐊᖃᑦᑕᐅᖃᑦᑕᓐᖏᓂᖅ ᑕᒪᐅᓐᓇ ᐃᓄᖕᓄᑦ-ᐱᓯᒪᔪᑦ

ᑕᐅᑦᑐᖏᑦᑎᒍᑦ.

ᐸᐅᒃᑑᑎᒃᑯᑦ ᐱᓕᕆᑦᑎᐊᖅᐳᑦ ᐋᕿᒃᓱᐃᓪᓗᑎᒃ ᐱᓕᕆᖃᑎᒌᒍᑎᓂᒃ

ᐃᑲᔪᖅᑐᑦ ᓄᓇᓕᖕᓂᒃ ᐊᒻᒪᓗ ᐊᕕᒃᑐᖅᓯᒪᔪᓂᑦ ᐊᐅᓚᑦᑎᔨᑦ

ᑕᐃᒫᒃᑕᐅᖅ ᐊᔾᔨᐸᓗᖏᓐᓂᒃ ᐃᓕᓐᓂᐊᖅᑎᑦᑎᓪᓗᑎᒃ ᑲᑎᒪᓪᓗᑎᒃ.

ᓂᕆᐅᒃᑐᒍᑦ ᑐᓴᕐᑎᑦᑎᓂᐊᕋᑦᑕ ᖃᓄᐃᓕᖓᓕᕐᒪᖔᑕ

ᐱᓕᕆᖃᑎᒋᔭᑦᑎᓐᓂᒃ ᑲᑎᒪᐅᑎᕕᓂᖏᓐᓂᒃ ᑭᖑᓪᓕᕐᒥᒃ ᑐᓴᒐᒃᓴᑎᒍᑦ. 

ᐊᐃᑉᐸᕇᑦ ᐊᑦᑎᐊᖃᑦᑕᐅᑎᕙᓐᖏᓂᖏᑦ ᐊᒻᒪᓗ

ᑲᑎᒪᖃᑎᒋᓗᒋᑦ ᒪᒃᑯᒃᑐᑦ ᐊᖑᑎᑦ ᐊᒻᒪᓗ ᓄᑲᑉᐱᐊᑦ

ᐊᓯᐅᖃᔪᑦ ᐃᓄᐊᖅᑕᐅᓯᒪᔪᓪᓗ

ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ

ᓈᓴᖅᓯᒪᔪᑦ

ᐸᐅᒃᑑᑎᒃᑯᑦ ᑲᔪᓯᔪᒥᒃ ᑐᑭᓯᓇᓱᖃᑎᖃᖅᑐᑦ ᐊᕐᓇᐃᑦ ᒥᓯᕝ

ᐅᑎᐱᒥᓯᒍᐊᒃ, ᐋᓐᑎᐅᕆᐅ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ,

ᐊᒻᒪᓗ 2 ᑕᕐᓃᑦ ᐱᓕᕆᐊᖃᕐᒪᑕ ᖃᐅᔨᓴᕈᑎᕕᓃᑦ ᓈᓴᐅᑎᑦ

ᐃᖅᐸᖅᓯᒪᖕᒪᑕ ᐃᓪᓚᐃᖓᔪᓄᑦ, ᐃᓄᐃᓄᑦ, ᐊᒻᒪᓗ 2SLGBTQ+.

ᑕᐃᑲᓂ ᔮᓄᐊᕆ 29, ᐅᖃᐅᓯᕆᓚᐅᖅᑕᕗᑦ ᐊᓯᐅᖃᔪᑦ

ᐃᓄᐊᖅᑕᐅᓯᒪᔪᓪᓗ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ

ᖃᐅᔨᓴᕈᑎᑖᕐᓂᖅ ᐋᕿᒃᓱᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ

ᒐᕙᒪᑐᖃᒃᑯᓂ ᑲᓇᑕᐅᑉ ᐊᕕᒃᑐᖅᓯᒪᔪᖏᑦ ᑎᐅᓕᑐᐊᓕᔅ

ᑲᑎᒪᑎᓪᓗᒋᑦ. ᓯᕗᓐᓂᑦᑎᓐᓂ, ᐃᓚᐅᓂᐊᖅᑐᒍᑦ ᐊᓯᐅᖃᔪᑦ

ᐃᓄᐊᖅᑕᐅᓯᒪᔪᓪᓗ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ

ᓂᕕᐊᖅᓵᓪᓗ2S+ ᓄᓇᓕᖅᐸᐅᔭᐃᓪᓗ ᓄᓇᖅᑲᖅᑳᖅᓯᒪᔪᑦ

ᐱᓕᕆᐊᒃᓴᓄᑦ ᑲᑎᒪᔨᑦ ᑲᑎᒪᑎᓪᓗᒋᑦ ᕕᕗᐊᕆ 3-ᒥᑦ 4-ᒧᑦ.

ᐊᑖᓂ ᑕᕿᖅ, ᑲᑎᒪᓂᐊᖅᑐᒍᑦ ᕕᕗᐊᕆ 24-25 ᐱᓕᕆᖃᑎᒋᔭᕗᑦ

ᕿᓂᕐᓄᑕ ᖃᐅᔨᓴᕈᑎᒃᓴᓂᒃ ᐊᒻᒪᓗ ᓈᓴᐅᑎᑎᒍᑦ

ᖃᐅᔨᓴᕈᓐᓇᖅᑐᑦ ᐱᕕᖃᖅᑎᑦᑎᔪᓂ.

ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ

ᐋᕿᒃᓯᒪᔾᔪᑎᒃᓴᐃᑦ

ᐱᑎᑕᐅᓯᒪᕗᒍᑦ ᑮᓇᐅᔭᒃᓴᓂᒃ ᐃᑲᔫᑎᒃᓴᓄᑦ ᑲᑎᒪᖃᑎᒋᓗᒋᑦ

ᐃᓄᐃᑦ ᐃᖃᖅᑐᐃᔪᓕᕆᓂᖓ ᐊᒻᒪᓗ ᐃᓂᖃᕐᑎᑦᑎᓗᑎᒃ

ᑲᑎᒪᓗᑎᒃ ᕕᕗᐊᕆ ᑐᓴᕐᑎᑦᑎᓂᐊᕐᒪᑕ ᖃᐅᔨᒪᔭᕐᒥᖕᓂᒃ. ᐅᓇ

ᖃᓄᐃᓕᐅᕈᑕᐅᔪᖅ ᑲᑎᖓᑎᑦᑎᓂᐊᖅᑐᖅ ᐃᓐᓇᑐᖃᕐᓂᒃ,

ᒪᒃᑯᒃᑐᓂᒃ, ᐊᒻᒪᓗ ᒪᓕᒐᓕᕆᔨᓂᒃ ᖃᐅᔨᒪᔨᒻᒪᕆᖕᓂᒃ

ᐅᖃᖃᑎᒌᒍᑕᐅᓗᑎᒃ ᐃᓄᖕᓂᑦ-ᓯᕗᓕᐅᖅᑕᐅᓯᒪᓗᑎᒃ ᐱᒋᐊᕈᑎᑦ

ᐃᖅᑲᖅᑐᐃᔪᓕᕆᓂᕐᒧᑦ.

ᑕᐃᒪᓐᓇᐅᖕᒪᑦ, ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ

ᐋᕿᒃᓯᒪᔾᔪᑎᒃᓴᐃᑦ ᐅᓂᒃᑳᖅ ᐊᒻᒪᓗ ᑎᑎᕋᖅᓯᒪᔪᑦ ᐊᑐᓕᖁᔭᐅᔪᑦ

ᓴᕿᑕᐅᓂᐊᖅᑐᑦ ᖃᖓᑦᑎᐊᑯᓗᒃ, ᑐᓂᓯᓯᒪᓂᐊᖅᑐᑦ

ᐊᑑᑎᖃᖅᑐᓂᒃ ᑕᒪᕐᒥᒃ ᑐᑭᓯᓇᑦᑎᐊᕐᓗᑎᒃ ᐊᒻᒪᓗ ᐊᑐᒐᒃᓴᐃᑦ

ᐊᑐᓕᖁᔭᐅᔪᑦ.

ᐸᓖᓯᓕᕆᓂᖅ

ᓴᕿᑦᑎᓂᐊᖅᑐᒍᑦ ᐅᓂᒃᑳᓂᒃ ᐸᓖᓯᓕᕆᓂᕐᒥᒃ ᐊᐃᕆᓕᒥ. ᐅᓇ

ᖃᐅᔨᓴᖅᑐᖅ ᑲᔪᓯᔪᒥᒃ ᐱᕙᓪᓕᐊᔭᐅᖑᔭᖅᑐᑦ ᐊᑐᓕᖁᔭᐅᓯᒪᔪᓂᑦ

ᑭᖑᓂᑦᑎᓐᓂ ᐃᖅᑲᖅᑐᐃᕕᑰᕈᑎᒋᔭᐅᓯᒪᔪᑦ, ᖃᐅᔨᓴᖅᑕᐅᓯᒪᔪᑦ,

ᐊᒻᒪᓗ ᐅᓂᒃᑳᑦ. ᐅᓇ ᓴᓇᔭᐅᓂᖓ ᓴᕿᑎᑦᑎᓂᐊᖅᑐᖅ

ᐱᑕᖃᕆᐊᖃᕐᓂᖓᓂ ᑐᐊᕕᕐᓇᖅᑑᓪᓗᓂ ᐋᕿᒃᓱᖅᑕᐅᓇᓱᒋᐊᓕᑦ

ᐱᓕᕆᔾᔪᓯᖏᓐᓂᒃ ᑲᑕᒃᓯᒪᔪᑦ ᐸᓖᓯᓕᕆᓂᖅ ᐃᓄᐃᑦ ᓄᓇᖏᓐᓂ.

ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᑦ ᐱᔪᓐᓇᐅᑎᖏᓐᓄᑦ

ᓄᓇᖅᑲᖅᑳᖅᓯᒪᔪᑦ

ᐸᕐᓇᐃᓂᖅ ᐱᕙᓪᓕᐊᓕᖅᑐᖅ ᑐᑭᓯᓇᓱᖃᑎᒌᒍᑕᐅᓗᑎᒃ ᔪᓇᐃᑎᑦ

ᓇᐃᓴᓐᔅ ᓱᓕᓂᕋᐅᑎᑦ ᐱᔪᓐᓇᐅᑎᖏᓐᓄᑦ ᓄᓇᖅᑲᖅᑳᖅᓯᒪᔪᓄᑦ. ᐅᓇ

ᑲᑎᒪᓂᖅ ᐊᐅᓪᓗᑎᓂᐊᖅᑐᖅ ᐊᑑᑎᖃᖅᑐᓂᒃ ᐊᕙᑖᓄᑦ ᓱᕈᓯᓕᕆᔨᑦ,

ᓂᕿᒃᓴᖃᕐᑎᑦᑎᓂᖅ, ᐊᒻᒪᓗ ᐋᓐᓂᐊᖃᓐᖏᑦᑐᖅᓯᐅᑎᓂᒃ

ᐊᑐᕈᓐᓇᖅᑎᑕᐅᓂᖅ. ᓄᓇᓖᑦ ᐃᓚᐅᔪᒪᔪᑦ ᐅᖃᕐᕕᖃᖅᑐᑦ ᐅᕙᑦᑎᓐᓄᑦ

ᑕᒪᐅᓐᓇ ᖃᕆᓴᐅᔭᖃᕐᕕᑦᑎᒍᑦ ᑐᑭᓯᑦᑎᐊᒃᑲᓐᓂᕈᓐᓇᖅᑐᓯ.

ᐱᑦᑎᐊᖅᑕᐅᖃᑦᑕᓐᖏᓐᓂᖅ,

ᓱᑯᑎᑕᐅᑦᑕᐃᓕᓂᖅ ᐊᒻᒪᓗ

ᐃᖃᖅᑐᐃᔪᓕᕆᓂᖅ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐃᓄᖕᓄᑦ- ᐱᓯᒪᔪᑦ

ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏᑦ

ᖃᓄᐃᓕᐅᕈᑎᒃᓴᑦ ᑐᓐᖓᕕᐅᓗᑎᒃ ᓴᓇᔭᑦᑎᒍᑦ,

ᐃᓚᓕᐅᑎᓯᒪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ,

ᐋᕿᒃᓱᐃᓂᐊᖅᑐᑦ ᐊᑐᐊᒐᕐᓂᒃ ᐊᒻᒪᓗ ᖃᐅᔨᒪᔨᒋᔭᐅᔪᖅ

ᑐᓴᖅᑕᐅᓂᐊᕐᒪᑕ ᓂᐱᖏᑦ , ᐊᑑᑎᖃᖅᑐᑦ, ᐊᒻᒪᓗ

ᐃᓅᓯᕐᒥᖕᓂ ᐊᑐᖅᓯᒪᔭᖏᑦ ᐃᓄᐃᑦ ᐊᕐᓇᐃᑦ ᐊᒻᒪᓗ

ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ. ᐅᓇ

ᓴᓇᕐᕈᑎᑐᐃᓐᓇᐅᓐᖏᑦᑐᖅ ᑭᓯᐊᓂ, ᐃᓱᒪᓕᐅᕈᑕᐅᔪᑦᑕᐅᖅ

ᐱᓯᒪᓂᖃᕐᓂᐊᖅᑐᑦ ᐃᓄᐃᑦ ᑕᐃᒪᓐᓇᐅᓪᓚᑖᕈᓯᖏᓐᓂᒃ,

ᓅᑉᐸᓪᓕᐊᓂᐊᕋᑦᑕ ᐸᓯᔭᐅᑐᐃᓐᓇᕈᓐᓃᕐᓂᑦ ᑐᑭᑖᑦᑎᐊᕐᓗᑎᒃ

ᐃᓚᓕᐅᑎᔭᐅᓯᒪᑦᑎᐊᕈᓯᖏᑦ. ᑕᒪᐅᓐᓇ ᓯᕗᓪᓕᐅᑎᑦᑎᓗᑕ

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓅᓯᖕᒥᖕᓂᑦ

ᐊᑐᖅᑕᐅᓯᒪᔪᓂᒃ, ᐅᓇ ᖃᓄᐃᓕᐅᕈᑎᒃᓴᖅ ᐃᑲᔪᕐᓂᐊᖅᑐᖅ

ᐊᑐᐊᒐᕐᓂᒃ ᐱᓯᒪᓂᖃᖅᑐᑦ ᐃᓄᐃᑦ ᖃᐅᔨᒪᓕᖏᓐᓂᒃ ᐊᒻᒪᓗ

ᓯᕗᓕᐅᖅᑎᐅᓂᕐᒧᑦ.

ᑕᐃᒪᖓᓂᑦ ᖃᓪᓗᓈᑎᑐᑦ ᐃᓅᓯᖃᕆᐊᖃᖅᑎᑕᐅᓕᕐᒪᑕ,

ᐃᓄᐃᑦ ᐊᕐᓇᐃᑦ ᐊᒻᒪᓗ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ-

ᐊᔾᔨᒌᓐᖏᑑᑕᐅᔪᑦ ᐃᓄᐃᑦ ᐃᒡᓯᓐᓇᖅᑕᐅᓯᒪᔪᑦ

ᐃᓱᒪᓕᐅᕆᔾᔪᓯᕐᓂᑦ ᐊᒃᑐᖅᑕᐅᓪᓗᑎᒃ ᐃᓅᓯᖏᑦ,

ᑎᑭᐅᑎᓯᒪᓕᖅᐳᑦ ᐊᑐᐊᒐᐃᑦ ᐅᑯᐊ ᑲᑕᒃᑎᑦᑎᓯᒪᔪᑦ

ᐅᖃᐅᓯᕆᔭᕆᐊᒃᓴᖏᑦ ᐊᔾᔨᒍᓐᖏᑑᔪᓂᒃ ᑭᓐᖒᒪᒋᔭᖏᓐᓂᒃ.

ᐅᓇ ᐃᓄᖕᓄᑦ ᐱᓯᒪᔪᖅ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ

ᖃᐅᔨᓴᖅᑕᐅᓂᖏᑦ ᖃᓄᐃᓕᐅᕈᑎᒃᓴᑦ ᑐᓂᓯᓯᒪᔪᖅ

ᑐᑭᓯᓇᑦᑎᐊᖅᑐᓂᒃ ᐱᓂᕆᔾᔪᓯᒃᓴᑦ ᓇᓗᓇᐃᑦᑎᐊᕐᓗᑎᒃ

ᐃᓄᐃᑦ ᓯᓚᕐᔪᐊᒥᒃ ᑕᐅᑦᑐᕆᔭᖏᑦ ᐊᒻᒪᓗ ᑲᓇᑕ

ᐱᔭᒃᓴᖃᖅᑐᖅ ᒪᓕᒐᖅᑎᒍᑦ ᐊᒻᒪᓗ ᑲᓇᑕᐅᑉ

ᐱᖁᔭᕐᔪᐊᖓᑦᑎᒍᑦ ᐊᑐᕆᐊᖃᖅᑐᑦ ᐃᓄᐃᑦ

ᐱᔪᓐᓇᐅᑎᖏᓐᓂᒃ, ᐊᑦᑕᕐᓇᖅᑐᒦᖁᓇᒋᑦ, ᐊᒻᒪᓗ ᓇᖕᒥᓂ-

ᒐᕙᒪᖃᕐᓗᑎᒃ. ᐃᓕᓴᖅᓯᓯᒪᔪᑦ ᑲᔪᓯᔪᖅ ᐊᒃᑐᐃᓂᖓ

ᖃᓪᓗᓈᑎᑐᑦ ᐃᓕᖁᓯᖃᕆᐊᖃᖅᑎᑕᐅᓂᖅ ᐊᒻᒪᓗ

ᐋᕿᒃᓱᐃᕙᓪᓕᐊᔪᑦ ᐱᓕᕆᔾᔪᓯᖏᑦ ᐃᓚᐃᓐᓈᕐᒪᑕ ᑕᒪᐅᓐᓇ

ᑐᓴᖅᑎᑕᐅᑦᑎᐊᕐᓗᑎᒃ, ᐱᐅᓯᑐᖃᕐᓄᑦ ᐊᑑᑎᖃᖅᑐᓂᒃ

ᐊᑐᐊᒐᓕᐅᕐᓗᑎᒃ. 

ᐅᓇ ᐃᓄᖕᓄᑦ-ᐱᓯᒪᔪᖅ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ

ᖃᐅᔨᓴᖅᑕᐅᓂᖏᑦ ᖃᓄᐃᓕᐅᕈᑎᒃᓴᖅ ᑐᑭᒧᐊᒃᑎᑦᑎᓂᕐᒧᑦ

ᑕᒪᐃᓐᓄᑦ ᐱᓕᕆᐊᕆᔭᑦᑎᓐᓄᑦ, ᑕᐃᒪᓗ ᐃᓱᒪᓕᐊᖑᔪᑦ

ᒪᓕᑦᑎᐊᕐᓗᑎᒃ ᐃᓄᐃᑦ ᐱᐅᓯᖏᓐᓂᒃ ᖃᐅᔨᒪᓂᕐᒥᒃ ᐊᒻᒪᓗ

ᐃᓅᓂᕐᒥᒃ. ᐅᓇ ᐃᓚᓕᐅᔾᔨᓯᒪᓂᐊᖅᑐᖅ ᒪᓕᒐᐃᑦ (ᐃᓄᐃᑦ

ᒪᓕᒐᖏᑦ), ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᕐᓗᑎᒃ,

ᐊᒻᒪᓗ ᐃᓄᖕᓂᑦ-ᐊᐅᓚᑕᐅᔪᓂᒃ ᖃᐅᔨᓴᕐᓗᑎᒃ

ᓴᕿᑦᑎᓯᒪᓂᐊᕐᒪᑕ ᐊᑯᓂᐅᔪᒃᑯᑦ, ᑐᑭᖃᖅᑐᒥᒃ

ᐊᓯᖑᕆᐊᓕᖕᓄᑦ. ᐊᑐᖅᓯᓗᑎᒃ ᑕᒪᑐᒥᖓ

ᖃᓄᐃᓕᐅᕈᑎᒃᓴᖓᓐᓂᒃ, ᐱᓕᕆᖃᑎᒋᔭᕗᑦ

ᓅᑉᐸᓪᓕᐊᓂᐊᖅᑐᑦ ᐅᖓᑖᓂᑦ ᐱᖁᑎᖑᐊᕆᔭᐅᑐᐃᓐᓇᕐᓂᖅ

ᐃᓅᓯᓪᓚᑖᒧᑦ ᑐᑭᓯᓇᓱᖃᑎᒌᑦᑎᐊᕐᓂᖅ, ᖁᕙᖅᑎᓪᓗᒋᑦ

ᐃᓄᐃᑦ ᓂᐱᖏᑦ ᐊᒻᒪᓗ ᐃᓄᐃᑦ ᐊᕐᓇᐃᓪᓗ ᐊᒻᒪᓗ ᐊᖑᑎᑦ-

ᐊᕐᓇᐃᑦ ᐊᓯᖏᓪᓗ ᓴᖕᖏᓂᖅᑖᕐᓗᑎᒃ ᐋᕿᒃᓱᐃᓂᐊᕐᒪᑕ

ᓇᖕᒥᓂ ᓯᕗᓂᒃᓴᒥᖕᓂᒃ.

ᑭᓲᖕᒪᑦ ᐃᓄᖕᓄᑦ- ᐱᓯᒪᔪᖅ ᐊᖑᑎᑦ

ᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏᑦ?ᐋᕿᒃᓱᐃᓂᖅ ᐃᒻᒥᒍᑦ ᐊᐅᓚᓯᔨᑦ ᐱᓕᕆᔨᒃᓴᖃᕐᓂᕐᒧᑦ
ᐱᒋᐊᖅᓯᒪᓕᖅᑐᒍᑦ ᐱᕙᓪᓕᐊᑎᑦᑎᓂᖓ ISᐊᖑᑎᑦᐊᕐᓇᐃᓪᓗ

ᐊᓯᖏᓪᓗ ᖃᐅᔨᓴᖅᑕᐅᓂᖏᑦ ᐃᖅᑲᓇᐃᔭᖅᑎᑦ

ᐱᔭᕆᐅᖅᓴᑎᑕᐅᔪᑦ, ᐅᑯᐊᓗ ᑐᕌᖅᑐᑦ ᑲᔪᓯᔪᓐᓇᕐᒪᖔᑦ

ᑲᔪᓯᔪᓐᓇᓐᖏᒻᒪᖔᑦ ᐊᓯᖏᓐᓂ ᑕᒪᕐᒥᒃ ᐃᖅᑲᓇᐃᔭᖅᑎᓄᑦ

ᑕᒪᑐᒪᓂ ᐊᐅᔭᖅ. ᑕᐃᒪᓗ ᐱᔭᕆᐅᖅᓴᑎᑕᐅᓂᖅ ᓴᕿᑦᑎᓂᐊᖅᑐᖅ

ᐊᔾᔨᒌᓐᖏᑑᓂᖏᓐᓂᒃ ᐃᓕᑦᑎᔾᔪᓰᑦ, ᐊᑐᖅᑕᐅᓯᒪᔪᑦ, ᐊᒻᒪᓗ

ᖃᐅᔨᒪᔨᒻᒪᕇᑦ ᑖᒃᑯᓇᖓᑦ ᐱᓕᕆᖃᑎᒌᖕᓂᑦ, ᐱᓕᕆᓯᒪᔪᒍᑦ

ᐱᒋᐊᕈᑎᒃᓴᓄᑦ ᑲᑎᒪᓪᓗᑎᒃ ᐃᖅᑲᓇᐃᔭᖅᑎᓪᓗ. ᑕᐃᑲᓂ ᒫᑦᓯ,

ᓴᕿᑦᑎᓂᐊᖅᑐᒍᑦ ᖃᓄᐃᓕᖓᓂᖓᓂ ᐱᔭᕆᐅᖅᓴᐅᑎᒃᓴᖅ

ᐃᓕᓐᓂᐊᕈᑎᒃᓴᖏᑦ ᐊᒻᒪᓗ ᓵᖓᖃᑎᒌᒃᓗᑕ ᑲᑎᒪᓗᑕ

ᐊᐅᓚᑦᓯᔨᓪᓗ ᑲᑎᒪᔨᑦᑎᓐᓂᑦ.

ᖁᕕᐊᓇᖅᐳᖅ ᑕᑯᓂᐊᕋᑦᑕ ᖃᓄᖅ ᐃᓕᓐᓂᐊᕈᑎᒃᓴᐃᑦ

ᖃᓄᐃᓕᖓᔪᓐᓇᖅᓯᖕᒪᖔᑕ ᐊᒻᒪᓗ ᑕᑯᓐᓇᕐᓗᑕ ᓯᕗᒻᒥᐊᒍᑎᒃᓴᓂᒃ

ᑐᓂᔭᐅᓂᐊᕐᒥᖕᒪᑦ ᐅᓇ ᐱᔭᕆᐅᖅᓴᐅᑎ ᓯᓚᑎᑦᑎᓂ

ᐱᓕᕆᖃᑎᒋᔭᑦᑎᓐᓄᑦ ᑕᒪᑐᒪᓂ ᐊᕐᕌᒍᒥ. 

ᓄᓇᖅᑲᖅᑳᖅᓯᒪᔪᑦ ᐱᓕᕆᖃᑎᒌᑦ ᐊᖑᑎᓄᑦ ᐊᕐᓇᓄᓪᓗ
ᖃᐅᔨᓇᓱᒃᑕᐅᑦᑐᑎᐊᕆᐊᓕᖕᓄᑦ ᐱᓕᕆᖃᑎᒌᑦ
ᑲᑎᒪᕙᒃᑐᑦ
ᐅᓇ ᓴᓇᔭᐅᓂᖓ ᒪᓕᑦᑎᐊᖅᑐᖅ ᐸᐅᒃᑑᑎᒃᑯᑦ

ᐃᓚᐅᕕᒌᓐᓇᖅᑕᖏᓐᓂᒃ ᓄᓇᖅᑲᖅᑳᖅᓯᒪᔪᓄᑦ ᐱᔨᑦᑎᕋᖅᑎᑦ

ᑲᓇᑕ - ᓄᓇᖅᑲᖅᑳᖅᓯᒪᔪᑦ ᐱᓕᕆᖃᑎᒌᑦ ᐊᖑᑎᑦ ᐊᕐᓇᐃᓪᓗ

ᐊᓯᖏᓪᓗ ᖃᐅᔨᓴᖅᑕᐅᓂᖏᑦ ᐱᓕᕆᖃᑎᒌᑦ ᑲᑎᒪᖃᑦᑕᖅᑐᓄᑦ.

ᑐᑭᓯᓇᓱᖃᑎᒋᓪᓗᒋᑦ ᓄᓇᖅᑲᖅᑳᖅᓯᒪᔪᓄᑦ ᐱᔨᑦᑎᕋᖅᑎᑦ ᑲᓇᑕ,

ᐃᓄᓕᕆᔨᑐᖃᒃᑯᑦ ᑲᓇᑕ ᐊᒻᒪᓗ ᐊᓯᖏᑦ ᓄᓇᖅᑲᖅᑳᖅᓯᒪᔪᑦ

ᐊᐅᓚᑦᓯᔨᖏᑦ, ᐃᑲᔪᖅᑐᒍᑦ ᓴᕿᑦᑎᓗᑕ ᐱᐅᓯᑐᖃᕐᒧᑦ

ᐊᑑᑎᖃᖅᑐᓂᒃ ᐊᖑᑎᑦᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏᑦ

ᐱᔭᕆᐅᖅᓴᑎᑦᑎᔾᔪᑎᑦ ᒐᕙᒪᒃᑯᓂᒃ ᐊᒻᒪᓗ ᖃᐅᔨᒪᔪᑦ-ᑐᓴᖅᑎᑦᑎᓲᑦ

ᐃᓂᒃᓴᖓᓂ ᐱᓕᕆᖃᑎᒋᔭᑦᑎᓐᓄᑦ ᐊᐅᓚᑦᓯᔨᓄᑦ. ᑕᐃᒪᓗ

ᐃᓄᖕᓄᑦ-ᐱᓯᒪᓂᐊᖅᑐᖅ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ

ᖃᐅᔨᓴᖅᑕᐅᓂᖏᑦ ᐱᔭᕆᐅᖅᓴᐅᑎᑦ ᐱᕙᓪᓕᐊᑎᐊᖅᑐᑦ,

ᑐᓂᓯᓂᐊᖅᑐᒍᑦ ᐃᑲᔫᑎᒃᓴᓂᒃ ᓴᓇᖃᑎᒋᔭᑦᑎᓐᓄᑦ ᑲᑎᒪᔨᓄᑦ

ᐃᑲᔫᑎᒃᓴᒃᑲᓐᓃᑦ ᐱᕙᓪᓕᖅᑎᑕᐅᓂᐊᕐᒪᑕ ᓄᓇᖅᑲᖅᑳᖅᓯᒪᔪᓂᑦ-

ᐊᐅᓚᑕᐅᔪᑦ ᐊᖑᑎᑦᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏᑦ

ᐱᒋᐊᕈᑎᑦ.

ISᐊᖑᑎᑦ ᐊᕐᓇᐃᓪᓗᐊᓯᖏᓪᓗ

ᖃᐅᔨᓴᖅᑕᐅᓂᖏᑦ

ᖃᓄᐃᓕᖓᔾᔪᑎᒃᓴᖓᑦ

ᐃᓕᑦᑎᒃᑲᓐᓂᕈᓐᓇᖅᑐᑎᑦ ᐅᕙᖓᑦ:

 pauktuutit.ca/isgba

ᑲᑎᒪᔨᑦ ᒫᓐᓇ ᑭᒃᑰᓂᖏᑦ 
ᐅᑯᐊ ᑲᑎᒪᔨᕗᑦ ᐊᐅᓚᑦᑎᔨᐅᕗᑦ ᑕᒪᐃᓐᓂᒃ ᐸᐅᒃᑑᑎᒃᑯᓂᒃ, ᑭᒡᒐᖅᑐᐃᔪᑦ ᐊᔾᔨᒌᓐᖏᑦᑐᓂᒃ ᓄᓇᓕᖕᓂᒃ ᑕᒪᐃᓐᓂ ᐃᓄᐃᑦ

ᓄᓇᖓᓐᓂ. ᐅᑯᐊ ᐊᔪᖏᑦᑐᒻᒪᕆᐋᓗᐃᑦ ᐊᕐᓇᐃᑦ ᑲᑎᖓᕙᒃᑐᑦ ᐊᑐᖅᓯᓪᓗᑎᒃ ᐃᓅᓯᕐᒥᖕᓂ ᐊᒻᒪᓗ ᐊᔾᔨᐅᓐᖏᑑᖕᒪᑕ

ᑭᓐᖒᒪᒋᔭᐅᕙᒃᑐᑦ ᐊᒻᒪᓗ ᑕᐅᑦᑐᖏᑦ ᑖᒃᑯᓇᖓᑦ ᓄᓇᓖᑦ ᑐᓂᕙᒃᑕᖏᑦ ᑲᑎᒪᔨᓄᑦ. ᐅᑯᐊ ᐊᖏᖅᓯᒪᑦᑎᐊᖅᑐᑦ, ᐃᑲᔪᖅᑎᒻᒪᕇᑦ,

ᐊᒻᒪᓗ ᖃᐅᔨᒪᔨᒻᒪᕆᐅᔪᑦ ᑐᑭᒧᐊᒃᑎᑦᑎᔪᑦ ᐸᐅᒃᑑᑎᒃᑯᑦ ᐱᓕᕆᐊᖏᓐᓂᒃ ᐅᑯᐊ ᓴᖕᖏᓂᖅᑖᖅᑎᑦᑎᓯᒪᔪᑦ ᐃᓄᖕᓂᒃ ᐊᕐᓇᓂᒃ,

ᓄᑕᖃᓂᒃ, ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ ᐃᓄᑐᐃᓐᓇᐃᑦ ᑕᒪᐃᓐᓂ ᐊᕕᒃᑐᖅᓯᒪᔪᓂ. 

ᒪᓕᒃᑎᒍᑦ ᐅᖃᓘᑎᕋᓛᖅᓯᐅᑎᑦᑎᒍᑦ ᑐᓴᒐᒃᓴᑦ ᑐᓴᒐᒃᓴᒃᑲᓐᓂᕐᓂᒃ ᐊᒡᒋᖅᑐᓄᑦ ᑲᑎᒪᔨᒃᓴᓂᒃ ᓂᕈᐊᒐᒃᓴᖑᖅᑎᑦᑎᓂᖅ

ᑎᑭᐅᑎᓚᓇᐅᓐᖏᓂᖓᓂ ᐊᕐᕌᒍᑕᒫᖅᓯᐅᑎ ᑲᑎᒪᕕᒃᔪᐊᕐᓂᖅ ᓯᑎᐱᕆᒥ.

ᐃᒡᓯᕙᐅᑕᖅ – ᓈᓐᓯ ᐃᑐᒃ, ᓄᓇᕕᒃ, ᐊᖓᕙ

ᑐᖏᓕᖓ ᐃᒡᓯᕙᐅᑕᖅ – ᓘᐃᔅ (ᓗᐄ) ᒪᐃᒃ, ᕿᑭᖅᑕᓂ

ᓂᒋᐊᓂᑦ

ᑎᑎᕋᖅᑎ-ᑮᓇᐅᔭᓕᕆᔨ – ᐸᐃᔾ ᑭᒥᒃᓴᓇ-ᑯᓕᑉᔅ, ᒪᒃᑯᒃᑐᑦ,

ᓄᓇᓕᖅᐸᐅᔭᐃᑦ

ᓄᓇᑦᓯᐊᕗᑦ –  ᕕᓂᓴ “ᓯᓯ” ᒍᐃᑉ

ᓄᓇᕕᒃ, ᕼᐊᑦᓴᓐ – ᐃᓄᖃᓐᖏᑦᑐᖅ

ᓄᓇᕗᑦ, ᐃᖃᓗᐃᑦ – ᐃᓄᖃᓐᖏᑦᑐᖅ

ᕿᑭᖅᑕᓂ ᖁᑦᑎᒃᑐᕐᒥᐅᑦ – ᓚᐃᓴ ᐊᐅᓪᓚᓗᒃ-ᒍᐊᔅᓯᑯ

ᑭᕙᓪᓕᖅ – ᓇᓐᓯ ᐅᓪᓗᐊᓗᐊᖅ - ᒋᐱᓐᔅ

ᕿᑎᕐᒥᐅᑦ – ᔪᓯ ᑕᒃᑑ

ᐃᓅᕕᐊᓗᐃᑦ – ᑯᐊᑦᓂ ᒍᐊᑭ

ᓄᓇᓕᖅᐸᐅᔭᐃᑦ, ᕼᐋᐱ ᕚᓕ-ᒍᔅ ᐸᐃ – ᐃᓄᖃᓐᖏᑦᑐᖅ

ᓄᓇᓕᖅᐸᐅᔭᐃᑦ, ᔭᓗᓇᐃᕝ – ᓗᐃᓴ ᐊᓗᓂᒃ

ᓄᓇᓕᖅᐸᐅᔭᐃᑦ, ᓂᒋᐊᓂ-ᑲᓇᖕᓇᖓᓄᑦ – ᐱᓯᓚ ᑯᒃᓱᒃ

ᓄᓇᓕᖅᐸᐅᔭᐃᑦ, ᓂᒋᐊᓂᑦ-ᐱᓇᖕᓇᖓᓄᑦ–  ᓕᓕᐊᓐ

ᓚᑦᑐᓕᒐᓐ

ᒪᒃᑯᒃᑐᑦ, ᐃᓄᐃᑦ ᓄᓇᖓᑦ – ᑲᐃᓕ ᒍᐃᑉ- ᓄᒃᓵᓴᒃ

ᑐᓄᐊᓂ ᓴᓂᓕᕇᒃᑐᑦ, ᓴᐅᒥᐊᓂᑦ ᑕᓕᖅᐱᐊᓄᑦ): ᔪᓯ ᑕᒃᑑ, ᑯᐊᑦᓂ ᒍᐊᑭ, ᕕᓂᓴ ‘ᓯᓯ’ ᒍᐃᑉ, ᓚᐃᓴ

ᐊᐅᓪᓚᓗᒃ-ᒍᐊᔅᑯ, ᓈᓐᓯ ᐅᓪᓗᐊᓪᓗᐊᖅ-ᒋᐱᓐᔅ, ᐸᐃᔾ ᑭᒥᒃᓵᓇ-ᑯᓕᑉᔅ, ᓯᕗᓂᐊᓂ ᓴᓂᓕᕇᑦ,

ᓴᐅᒥᐊᓂᑦ ᑕᓕᖅᐱᐊᓄᑦ: ᑲᑎᒪᔨᐅᓂᕐᒧᑦ ᐃᓱᓕᑦᑎᔪᑦ ᓵᓕᑦ ᒍᕗᓕ ᐊᒻᒪᓗ ᒫᑕ ᕙᓚᐅᕋᑎ; ᓈᓐᓯ

ᐃᑐᒃ, ᓗᐄ ᒪᐃᒃ, ᐊᒻᒪᓗ ᑲᑎᒪᔨᐅᓂᕐᒧᑦ ᐃᓱᓕᖅᓯᔪᖅ ᓴᐃᕗᓚ ᐃᓪᓚᐅᑦ. ᐊᔾᔨᖑᐊᒦᓐᖏᑦᑐᑦ: ᓗᐃᓴ

ᐊᓄᓕᒃ, ᐳᓯᓚ ᑯᒃᓱᒃ, ᓕᓕᐊᓐ ᓚᑦᑐᓕᒐᓐ, ᑲᐃᓕ ᒍᐃᑉ- ᓄᒃᓵᓴᒃ

ᑕᐃᒪᓗ ᐅᐱᕐᖓᓯᖕᒥᖕᒪᑦ, ᐅᓪᓗᖅᑐᓂᖅᓴᐅᓂᐊᓕᕐᒥᔪᑦ ᐊᒻᒪᓗ ᐊᕐᕌᒍ ᐃᓚᖓ ᓄᑖᒥᒃ

ᓄᒃᑭᑦᑖᕈᑎᕗᑦ - ᐃᖃᐃᑎᑦᑎᔪᖅ ᑕᒪᓐᓇ ᐱᕈᕐᓂᖅ ᐊᒻᒪᓗ ᐊᓯᖑᕐᓂᖅ ᑕᐃᒪᖓᓂᑦ

ᐊᔪᕐᓇᖏᑦᑐᖅ. ᐃᓂᖃᓕᖅᐳᒍᑦ ᐊᐅᓪᓗᑎᔭᕗᑦ ᐊᐅᓪᓗᑎᑦᑎᐊᒃᑲᓐᓂᕐᓗᒋᑦ, ᑎᒍᓯᓗᑕ

ᓄᑖᓂᒃ ᐱᔭᕐᓂᓐᖏᑦᑐᓂᒃ ᐊᒻᒪᓗ ᑲᔪᓯᓗᑕ ᐱᒻᒪᕆᐅᔪᒥᒃ ᐱᓕᕆᓂᐊᖅᑕᑦᑎᓐᓂᒃ

ᓯᕗᓂᒃᓴᑦᑎᓐᓄᑦ. ᖃᓄᑐᐃᓐᓇᑦᑎᐊᖅ

ᑕᒪᓐᓇᐅᑎᓪᓗᒍ ᑲᓇᑕ ᒪᓕᒐᓕᐅᖅᑎᕐᔪᐊᖏᑦ ᓂᕆᐅᒃᑐᑦ ᑲᔪᓯᓂᐊᓕᕐᒥᒐᒥᒃ ᒫᑦᓯᒥ, ᓱᓕ

ᐊᖏᖅᓯᒪᑦᐊᑎᖅᐳᒍᑦ ᓅᑉᐸᓪᓕᐊᓂᐊᕋᑦᑕ ᓯᕗᒻᒧᑦ ᓯᕗᓪᓕᐅᑎᒋᐊᖃᖅᑕᑦᑎᓐᓂᒃ ᐅᑯᐊ

ᐊᑑᑎᖃᕐᓂᖅᐸᐅᔪᑦ ᐃᓄᐃᑦ ᐊᕐᓇᓄᑦ, ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ

ᐃᓄᐃᑦ, ᐊᒻᒪᓗ ᓄᓇᓕᕗᑦ. ᖃᓄᑐᐃᓐᓇᑦᑎᐊᖅ ᐊᓯᖑᖅᑐᖃᕋᓗᐊᖅᐸᑦ ᐊᒡᒋᖅᑐᓂ

ᓂᕈᐊᖅᑕᐅᓯᒪᔪᓄᑦ ᑕᐅᑦᑐᖓ, ᐊᐅᓪᓗᑎᓂᖅᐳᑦ ᑕᐃᒪᐃᓕᖓᐃᓐᓇᕐᓂᐊᖅᑐᖅ ᔾ ᑕᐃᒪᓗ

ᐱᓕᕆᔭᕆᐊᖃᒻᒪᕆᒃᑐᑦ ᐱᔭᒃᓴᕗᑦ ᑲᔪᓯᓗᑎᒃ. ᐊᓯᖑᐃᓐᓇᓱᖕᓂᖅ ᕿᓚᒻᒥᐅᓲᖑᓐᖏᑦᑐᖅ,

ᓄᖃᐅᑎᑦᑕᐃᓕᓪᓗᒍ ᐊᒻᒪᓗ ᑐᑭᓯᓇᓱᖃᑎᒌᖃᑦᑕᖅᖢᓂ, ᐊᒻᒪᓗ ᐊᔭᐅᖅᓰᓐᓇᕐᓂᐊᕋᑦᑕ

ᓯᕗᒻᒧᐊᒍᑎᒃᓴᓂᒃ, ᖃᐅᔨᒪᔪᒍᑦ ᑕᒪᒃᑯᐊ ᐱᕙᓪᓕᐊᓪᓚᕆᓲᑦ ᑭᓯᐊᓂ

ᐊᖏᖅᓯᒪᑦᑎᐊᖅᑐᓂᒃ ᐊᒻᒪᓗ ᑲᑐᑎᔭᐅᔪᓂᑦ.  

ᐱᓕᕆᕙᓪᓕᐊᔪᒍᑦ ᐱᓇᓱᐊᖅᑎᑖᖅᖢᑕ ᓄᑖᒥᒃ ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎᖏᑦ,

ᐊᒻᒪᓗ ᓄᑖᖅ ᐊᖓᔪᖅᑳᖅ ᑐᖏᓕᖓ ᐊᐅᓚᑕᐅᒋᐊᓕᖕᓄᑦ ᑎᑎᕋᕐᕕᖕᒥ, ᐱᒻᒪᕆᐅᔪᒥᒃ

ᐊᓯᖑᖅᐸᓪᓕᐊᓂᐊᖅᑐᑦ ᐊᐅᓚᑦᓯᕕᕗᑦ. ᓯᕗᓕᐅᖅᑎᑦ ᐊᓯᖑᕐᓗᑎᒃ ᓄᑖᓂᒃ ᑕᐅᑦᑐᓂᒃ

ᐱᑕᖃᓕᕐᓗᓂ, ᐃᓱᒪᓕᕈᑎᑦᑎᐊᕙᐃᑦ ᓄᑖᑦ, ᐊᒻᒪᓗ ᓅᑖᖑᕐᓗᑎᒃ ᐱᕙᓪᓕᐊᓂᖅᐳᑦ,

ᐊᒻᒪᓗ ᓂᕆᐅᒃᐳᒍᑦ ᓄᑖᒥᒃ ᑐᑭᒧᐊᒃᑎᑖᕐᓂᐊᕋᑦᑕ ᑭᒃᑰᓂᖏᓐᓂᒃ ᑐᓴᕐᑎᑦᑎᔾᔪᑎᒋᓛᖅᑐᑦ

ᑐᓴᒐᒃᓴᑎᒍᑦ. ᐅᓇ ᖁᕕᐊᓇᖅᑐᒥᒃ ᐱᕙᓪᓕᐊᓂᖅ ᓯᕗᒻᒧᑦ, ᐊᒻᒪᓗ ᐊᑯᓂᒍᓱᒃᐳᒍᑦ

ᐋᕿᒃᓱᐃᖏᓐᓇᕐᓂᐊᕋᑦᑕ ᓴᖕᖏᔪᒥᒃ ᑐᓐᖓᔾᔪᑎᒃᓴᓂᒃ 

ᐊᐃᕆᓕ ᐅᓇᖅᑕᐅᖅ ᐊᑐᕐᓂᐊᒥᔭᕗᑦ ᓄᑖᒥᒃ ᐱᒋᐊᕐᓂᖃᕐᓗᑕ - ᐃᖏᕐᕋᓯᑎᑦᑎᓂᐊᕋᑦᑕ

ᓄᑖᒥᒃ ᖃᕆᓴᐅᔭᖃᕐᕕᒃᓴᑦᑎᓐᓂᒃ! ᐅᓇ ᒫᓐᓇᕈᖅᑎᓯᒪᔪᖅ ᐱᔭᕐᓂᕐᓂᖅᓴᐅᓂᐊᖅᑐᖅ

ᓇᓂᓯᓇᓱᒃᓗᓂ ᐃᑲᔫᑎᒃᓴᓂᒃ, ᐃᓕᑦᑎᓗᓯ ᓴᓇᔭᑦᑎᓐᓂᒃ, ᐊᒻᒪᓗ ᑲᑎᖓᐃᓐᓇᕐᑎᑦᑎᓗᓂ

ᐅᕙᑦᑎᓐᓄᑦ. ᓂᕆᐅᓇᖅᑐᖅ ᑐᓴᕐᑎᑦᑎᔾᔪᑎᒋᓂᐊᕋᑦᑎᒍᑦ ᐃᓕᖕᓄᑦ ᐊᒻᒪᓗ

ᑐᓴᕈᒪᓂᐊᖅᑐᒍᑦ ᑭᐅᓯᔾᔪᑎᑦᓯᓐᓂᒃ.

ᑕᒪᒃᑯᐊ ᐊᓯᖏᕐᓂᐊᖅᑎᓪᓗᒋᑦ ᐊᒡᒋᖅᑐᑦ, ᐃᓂᖃᖅᑎᑕᐅᒋᕗᒍᑦ ᐃᓕᓴᕆᓗᒍ ᐊᒻᒪᓗ

ᖁᔭᓐᓇᒦᕐᓗᒍ ᐅᓘᔅᒥᐊᓕ ᑰᐳ, ᒫᓐᓇ ᑐᑭᒧᐊᒃᑎᑦᑎᔨᒋᔭᕗᑦ, ᐅᓇ ᐊᕐᕌᒍᓂᒃ ᐊᒥᓱᓂᒃ

ᓯᕗᓕᐅᖅᑎᐅᔪᖅ ᐊᒻᒪᓗ ᐊᖏᖅᓯᒪᑦᑎᐊᖏᓐᓇᖅᑐᖅ. ᐅᓘᔅᒥᐊᓕ ᓯᕗᓕᐅᕆᓯᒪᕗᖅ

ᑕᑯᔭᐅᔪᒪᔪᓂᒃ ᐊᒻᒪᓗ ᐆᒻᒪᑎᒥᒍᑦ. ᐊᑖᒍᑦ ᓯᕗᓕᐅᖅᑎᐅᓪᓗᓂ, ᓴᖕᖏᒃᑎᒋᐊᖅᓯᒪᕗᑦ

ᖃᐅᔨᒪᔨᒻᒪᕆᐅᓂᖅᐳᑦ ᐃᑲᔪᖅᑎᐅᓂᕐᒧᑦ, ᐃᓗᑦᑐᕆᐊᖅᓯᒪᔪᖅ ᐱᓕᕆᖃᑎᒌᒍᓐᓇᕐᓂᖅᐳᑦ,

ᐊᒻᒪᓗ ᑲᔪᓯᔪᒥᒃ ᐊᔭᕆᓯᒪᓂᖓ ᐊᓯᖑᖅᑎᑦᑎᓂᕐᒧᑦ ᓄᓇᓕᑦᑎᓐᓂᒃ.

ᐅᓘᔅᒥᐊᓕᐅᑉ ᓴᓇᔭᖏᑦ ᐊᑯᓂᐅᔪᒥᒃ ᐊᒃᑐᐃᓯᒪᓂᐊᖅᑐᑦ, ᐊᒻᒪᓗ ᖁᔭᓐᓇᒦᒃ

ᐊᖏᓂᖅᐹᒥᒃ ᐅᓇ ᑕᒪᐃᓐᓂᒃ ᐱᓕᕆᓯᒪᔭᖏᓐᓂᒃ. ᓯᕗᓕᐅᖅᑎᐅᓪᓗᓂ ᐊᓯᖑᐃᓯᒪᕗᖅ,

ᑐᓐᖓᕕᖓᓂᒃ ᐃᑲᔪᖅᓯᒪᔪᖅ ᐋᕿᒃᓱᖅᖢᒍ ᓯᕗᒻᒧᐊᑦᑎᐊᕐᓂᐊᕐᒪᑦ. ᓇᑯᕐᒦᒃ, ᐅᓘᔅᒥᐊᓕ,

ᐊᒃᓱᕈᖅᖢᑎᑦ ᓴᓇᖃᑦᑕᖅᓯᒪᒐᕕᑦ, ᐅᒻᒪᑎᒃᑯᑦ, ᐊᒻᒪᓗ ᐊᖏᖅᓯᒪᑦᑎᐊᕐᓃᑦ ᑕᒪᑐᒧᖓ

ᐱᒻᒪᕆᐅᔪᒥᒃ ᓴᓇᔭᐅᔪᒧᑦ. ᓂᕆᐅᒃᐳᒍᑦ ᓄᖃᖓᑦᑎᐊᕐᓂᐊᕋᕕᑦ ᐃᓱᓕᑦᑎᔾᔪᑎᖕᓄᑦ

ᐊᒻᒪᓗ ᓂᕆᐅᒃᐳᒍᑦ ᖁᕕᐊᓱᒍᑎᒋᖃᑦᑕᕐᓂᐊᖅᑕᔪᑦ ᐃᕝᕕᑦ ᐊᒥᓱᑦ ᐃᑲᔫᑎᒋᓯᒪᔭᑎᑦ

ᐊᒥᓱᓄᑦ ᑕᕿᓄᑦ ᐊᒡᒋᖅᑐᓄᑦ.

ᓂᕆᐅᒋᔭᕗᑦ ᓯᕗᒻᒧᐊᒍᑎᒃᓴᓄᑦ

